
ACTA DA SESIÓN ORDINARIA DO PLENO DA CORPORACIÓN DO 9 DE MAIO DE 2016 
      Na dependencia habilitada na Casa da Cultura de Chantada como salón de sesións do Concello, o día nove de maio de dous mil dezaseis, reúnense os membros do Pleno da Corporación co obxecto de celebrar sesión ordinaria debidamente convocada para dito día, dando comezo ás vinte horas e tres minutos.
      Preside o Sr.  Alcalde: D. Manuel Lorenzo Varela Rodríguez (Grupo de INTA).

      Asisten:

      Sres/as. Concelleiros/as:

      Grupo Municipal de INTA: D. José Castor Novoa Fernández, D. Manuel Diéguez Carballo, Dna. Pamela Fernández Águila, D. Diego Otero Veiga, D. Juan Alberto Diéguez Fernández

       Grupo Municipal Socialista: Dna. Raquel López Rodríguez, Dna. María Jesús Rodríguez López, D. Héctor Ledo Rodríguez.
       Grupo Municipal do Partido Popular: D. Francisco Javier Rodríguez Medela, 
      Grupo Municipal de Por Chantada-CUP: D.Antón Fente Parada.
      Interventor: D.José Ferreiro Fernández, que se incorpora no punto 2 da orde do día.
      Secretario: D. Jose María Baños Campo, que dá fe do acto.

      Non asisten Dna. Mª Cándida Carnero Blanco (Grupo de INTA) e D.Manuel Javier Goyanes Cereijo (Grupo do PP).
     O Sr.Alcalde abre a sesión e dispón que se proceda a tratar os asuntos da ORDE DO DÍA.
1. ACTAS ANTERIORES, CORRESPONDENTES ÁS SESIÓNS DO 7 E DO 18 DE MARZO DE 2016.  
      Coas correccións (*) que resultan das observacións feitas respecto ao borrador da sesión do 7 de marzo remitido coa convocatoria, non sendo obxecto de observacións o da sesión do 18 de marzo, o Pleno por unanimidade acorda aprobar as actas da sesión ordinaria do 7 de marzo de 2016 e da sesión extraordinaria do 18 de marzo de 2016. 
     (*) Correcións da acta do 07/03/2016:
- No punto 2, no que di o Sr. Concelleiro de Por Chantada-CUP figurará “…se a documentación chegase en tempo;…” en lugar de “…se a documentación chega en tempo;…”.

- En Rogos e Preguntas, na resposta 1) a Dna. Raquel López  figurará “A interpelante di que non fixeron as súas achegas, porque entendín que viña ao Pleno.” en lugar de “A interpelante di que fixeron as súas achegas, pero entendían que iría ao Pleno.”
-  En Rogos e Preguntas, na resposta 6) ao Sr.Fente figurará “Di o Sr. Fente que en Lalín e Silleda van establecer bonificar o IBI un 95% para cortes, palleiras, etc.” en lugar de “En Lalín e Silleda van establecer bonificar o IBI un 95% para cortes, palleiras, etc.” 
PARTE RESOLUTIVA
2. REGULAMENTO DE UTILIZACIÓN DO AUDITORIO MUNICIPAL DE CHANTADA.
     Polo Sr.Secretario dáse conta do ditame emitido pola Comisión Informativa de Réxime Interior, Urbanismo, Obras e Servizos. En base a dito ditame e tralas intervencións regulamentarias, acórdase o seguinte:
     Pola Concellería de Cultura foi elaborado un texto regulador do uso do Auditorio municipal, cuxo borrador foi trasladado aos Grupos municipais e á Secretaría do Concello.

     Vistas as aportacións recibidas e revisado o texto inicial, preséntase para a súa  tramitación regulamentaria o que figura en anexo a esta proposta.  
      En consecuencia, o Pleno, por dez votos a favor (Grupos de INTA, Socialista e do PP) e unha abstención (Grupo Por Chantada-CUP), adopta o seguinte 
ACORDO

      “PRIMEIRO.- Aprobar o “REGULAMENTO DE UTILIZACIÓN DO AUDITORIO MUNICIPAL DE CHANTADA”, co texto que figura anexo.
      SEGUNDO.- Someter a información pública e a audiencia dos interesados, por prazo de trinta días, o presente acordo, a efectos de presentación de reclamacións e suxestións, entendéndose en caso de que non se presenten, que queda definitivamente adoptado o acordo, ata entón provisional. Todo isto, segundo o previsto no art.49 da Lei 7/1985, Reguladora das Bases do Réxime Local.”

ANEXO

REGULAMENTO DE UTILIZACIÓN DO AUDITORIO MUNICIPAL DE CHANTADA

O Regulamento que aproba o Concello de Chantada para o uso do Auditorio municipal ten as seguintes NORMAS:

PRIMEIRA.- FINALIDADE

O Auditorio Municipal de Chantada é unha dependencia municipal ubicada nun inmoble do Concello, que ten como finalidade o desenvolvemento de actividades socioculturais, educativas e institucionais promovidas polo Concello de Chantada, nas datas que as instalacións estean disponibles; tamén poderán ser utilizadas por outras entidades públicas e por persoas xurídicas ou físicas. O presente regulamento elabórase coa finalidade de regular as condicións do seu uso.

SEGUNDA.- DATAS E HORARIOS DE FUNCIONAMENTO

O auditorio poderá utilizarse con carácter xeral de luns a venres de 10:00 a 22:30 h. Os sábados, domingos e festivos, poderá utilizarse de  16:00 h a 24:00 h. Fóra deses horarios, poderá autorizarse con carácter extraordinario.

TERCEIRA.-SOLICITUDES DE USO DO AUDITORIO

As solicitudes realizaranse a través do Rexistro Xeral do Concello de Chantada, no que se disporá dun impreso normalizado, cunha antelación mínima de 10 días naturais respecto ao inicio da actividade que se pretenda organizar. A presentación dunha solicitude cunha antelación menor da indicada é causa suficiente para a súa desestimación.

CUARTA.- DATOS DA SOLICITUDE

Na solicitude de uso do auditorio incluiranse os seguintes datos:

a) Identidade da persoa solicitante e, se é o caso, da entidade á que representa (nome e apelidos, enderezo e teléfono de contacto, NIF ou CIF e enderezo social da entidade).

b) Datos da actividade: denominación e finalidade, participantes (autor/es, actor/es, conferenciante/s, relator/es).

c) Entidades ou empresas que participan ou colaboran na actividade.

d) Modalidade de acceso do público (entrada libre, invitación, pagamento de entrada...).

e) Datas e horarios solicitados (inicio de montaxe, apertura de portas, despacho de billetes, do comezo e fin da desmontaxe, etc.).

f) Datos do persoal responsable durante o desenvolvemento, montaxe e desmontaxe da actividade.

g) Plan de difusión previsto.

h) Datos de contacto para información ao público.

A Concellería de Cultura, para resolver as solicitudes, poderá requirir dos solicitantes datos complementarios sobre a actividade e sobre a solvencia dos organizadores e responsables, establecendo, en cada caso, os prazos de cumprimento do requirido.

O prazo de resolución da solicitude será como máximo de 4 días hábiles. 

QUINTA.- CRITERIOS DE UTILIZACIÓN

Os criterios para a autorización de uso do auditorio serán por esta orde os seguintes:
1º.- O Concello de Chantada, como titular do espazo público, dispón de prioridade na programación do auditorio respecto doutras solicitudes de utilización.

2º.- A orde de entrada da solicitude no Rexistro Xeral.

3º.- Que as actividades se axusten á finalidade sociocultural, educativa ou institucional da programación impulsada polo Concello de Chantada.

4º.- Que a instalación resulte adecuada á repercusión pública prevista ou ás características das actividades.

Quedan excluídas as autorizacións de uso para o seguinte tipo de       actividade:

-As que se realicen con ánimo de lucro. A este efecto, se se producen ingresos, debe xustificarse que é para cubrir custos.

-As acción de finalidade comercial.

Só se autorizarán os ensaios ou preparativos dunha actividade cando a súa finalidade sexa a súa realización no propio auditorio.

SEXTA.- DURACIÓN DA AUTORIZACIÓN DE USO

A Concellería de Cultura definirá o tempo de autorización, dende o momento da dispoñibilidade do local para comezar os preparativos ou montaxe das actividades ata a fin da desmontaxe.

SÉTIMA.- ACCESO DO PÚBLICO ÁS ACTIVIDADES

As actividades que se realicen terán que ser públicas, en calquera das súas modalidades:

a) Entrada libre ata completar a capacidade.

b) Entrada con invitación ou inscrición gratuíta previa.

c) Con pagamento de entrada ou matrícula (con ou sen inscrición previa).

Na modalidade de invitación, o/a organizador/a informará á Concellería de Cultura sobre os detalles da súa distribución para acceso ao público; na modalidade de inscrición previa, informarase sobre o lugar e horarios onde se realizará.

OITAVA.-ACCESO CON PAGAMENTO

As/os organizadores/as das actividades están autorizados ao cobro de entrada, matrículas ou outros dereitos aos asistentes, de acordo coas seguintes condicións:

a) Detallar na solicitude os prezos das entradas ou matrículas.

b) Acreditar que as actividades non teñen ánimo de lucro e que non supoñen ningún superávit entre os ingresos e os gastos.

c) Detallar á Concellería de Cultura coa antelación necesaria, o lugar, horarios e sistema para a adquisición das entradas ou a formalización da matrícula.

d) Informar da difusión dos anteriores detalles e incluílos no material que se edite.

e) Aboar, se é o caso, os dereitos de autor que se deriven da organización da actividade.

Os organizadores das actividades exporán os prezos das entradas no acceso do auditorio, dende as 10:00 horas do día de funcionamento do despacho de billetes; ademais facilitaranlle aos usuarios un billete ou recibo do pagamento, de acordo coa normativa legal que lle resulte de aplicación.

NOVENA.-PUBLICIDADE E DIFUSIÓN DAS ACTIVIDADES

Para a publicidade e difusión das actividades realizadas no auditorio terase en conta o seguinte:

1º.- O material de difusión que edite a organización das actividades indicará, no lugar e tamaño adecuado, a participación do Concello de Chantada. O material editado terá que contar coa conformidade previa do seu persoal técnico e disporá dos depósitos legais que lle correspondan.

2º.- Se no financiamento ou organización da actividade interveñen outras entidades ou empresas, a prelación e tamaños serán proporcionais á implicación de cada unha delas.

3º.- A lingua que se empregará nos distintos soportes de difusión das actividades será preferentemente o galego.

DÉCIMA-. OBRIGAS DOS/AS ORGANIZADORES/AS DAS ACTIVIDADES

Os/as organizadores/as e responsables das actividades autorizadas quedan obrigados a:

1.- Devolver as dependencias e equipamentos cedidos polo Concello nas mesmas condicións en que lle foran entregados, polo que velarán polo seu coidado e uso adecuado.

2.-Prestar a necesaria información e atención ao público.

3.-Iniciar a actividade puntualmente, á hora anunciada ao público. Comprobar con antelación suficiente o correcto funcionamento das instalacións e equipamentos, realizando, se é o caso, as correccións necesarias así como respectar a capacidade da dependencia.

4.- Obter tódolos permisos necesarios para o desenvolvemento das actividades e efectuar os pagamentos derivados da realización das actividades.

5.-Facilitar tódolos datos de organización e difusión da actividade á Concellería de Cultura cunha antelación mínima de 10 días naturais, así como comunicar os posibles cambios na programación prevista ou as incidencias que se produzan no desenvolvemento das actividades, á maior brevidade que sexa posible.

6.- Expoñer os prezos ao público, cando teña pagamento de entradas ou de matrícula, dende as 9:00 horas do día de apertura de taquilla.

7.-Acatar o estipulado nas ordenanzas municipais, así como na lexislación aplicable en materia de seguridade.

8.-Non poderán incluír ningún tipo de aperitivo, viño ou merenda como parte da actividade para a que solicitan o uso.

9.-Asumir toda a responsabilidade da actividade organizada (contratos laborais ou doutra índole, calidade artística e técnica, obrigas tributarias e de seguridade social, responsabilidade civil, dereitos de autor e sobre propiedade intelectual, etc.)

DÉCIMO PRIMEIRA.- NORMAS PARA O PÚBLICO

Os/as organizadores/as das actividades velarán para que, por parte do público, se respecten as seguintes normas básicas:

1.- Prohibido fumar.

2.- Prohibido realizar rexistros audiovisuais (fotografías, vídeo, etc) sen o permiso dos/as organizadores da actividade.

3.-Non se permite comer ou beber nas dependencias.

4.-Non está permitido o acceso de animais.

5.-Non está permitido facer ruído ou ter condutas que impidan o goce das actividades polo resto dos usuarios, que alteren o desenvolvemento da actividade, ou que poñan en perigo a seguridade ou integridade das instalacións, mobiliario, obras ou persoas.

6.-Non está permitido o acceso ao público unha vez teña comezado a función ou concerto, salvo que se produzan pausas ou intermedios que o permitan (entre pezas nun concerto,…)

7.- Antes de entrar ao Auditorio deberán desconectarse ou silenciarse os teléfonos móbiles ou calquera outro aparato que o seu uso poida resultar molesto para o resto dos espectadores/as durante o desenvolvemento da actividade. 

En todo caso, seguirán sempre as indicacións do persoal designado polo Concello de Chantada para o control da instalación.

DÉCIMO SEGUNDA.- RESPONSABILIDADE DOS/AS ORGANIZADORES/AS DAS ACTIVIDADES

Os/as organizadores/as das actividades asumirán toda a responsabilidade do seu desenvolvemento, montaxe e desmontaxe, diante do Concello de Chantada e de terceiros. Tamén asumirán a custodia e vixilancia do seu material e equipamento depositado nas instalacións.

As perdas, deterioros ou mal uso dos materiais ou instalación cedidos serán restituídos polos organizadores no prazo determinado polo Concello. Se o Concello de Chantada acordase asumir directamente as reposicións ou reparacións, reclamaralle á organización o pagamento dos gastos xerados. Mentres os organizadores non realizasen as reposicións, reparacións ou pagamentos que procedan, o Concello de Chantada denegará futuras solicitudes de utilización das instalacións.

DÉCIMO TERCEIRA.- CANCELACIÓN DAS ACTIVIDADES

Cando o Concello de Chantada precise desenvolver actividades ineludibles no auditorio, en datas que estean cedidas e comunicadas a outro organizador, poderá revogar a autorización da cesión, procurando, de ser posible, facilitarlle outra data ou lugar alternativo.

Cando se produza a cancelación dunha actividade por este motivo, o Concello de Chantada colaborará coa organización na difusión da información e, se fose o caso, aboaría os gastos realizados polo organizador da actividade cancelada, quen os xustificará documentalmente no prazo que se determine para cada caso, dende a notificación da cancelación.

DÉCIMO CUARTA.-COÑECEMENTO DO REGULAMENTO

A solicitude de uso do auditorio supón que os/as solicitantes e organizadores/as coñecen e aceptan o presente regulamento de utilización.

DÉCIMO QUINTA.-XESTIÓN DAS AUTORIZACIÓNS

A xestión das autorizacións do auditorio municipal será realizada pola Concellería de Cultura de acordo co presente regulamento, coa colaboración doutras unidades do Concello (Policía Local especialmen te), segundo as funcións e competencias que lles correspondan.

A autorización será acordada pola Xunta de Goberno Local, por delegación da Alcaldía (Decreto 184/2015).

O uso doutras dependencias municipais ou espacios próximos (interiores ou exteriores), que precisen os/as organizadores das actividades para complementalas, non está incluído neste regulamento, polo que serán obxecto dunha autorización distinta da regulada, tralos informes necesarios.

DÉCIMO SEXTA.-INTERPRETACIÓN E INCIDENCIAS DAS BASES

A Concellería de Cultura queda facultada para resolver as posibles incidencias que se poidan presentar; sen prexuízo das competencias dos restantes órganos de goberno do Concello.

DISPOSICIÓN FINAL:

Este Regulamento entrará en vigor unha vez sexa aprobado definitivamente polo Concello e publicado integramente no BOP, despois do prazo previsto no art. 70.2 da Lei 7/1985 de 2 de abril. Permanecerá vixente mentres non se acorde a súa modificación ou derrogación.
       No debate deste asunto producíronse as seguintes intervencións:
      De Dna. Raquel López Rodríguez, portavoz do Grupo Socialista, que agradece o talante do Concelleiro de Cultura. Desgraciadamente non foi así con outra Concelleira, nun caso similar, que foi á Xunta de Goberno. Cambia moito o modo de actuar. As nosas achegas para o Auditorio, ben. O resultado é outro no outro caso. Imos apoiar este Regulamento.

      De D.Francisco Javier Rodríguez Medela, portavoz do Grupo do PP, que felicita ao Concelleiro de Cultura e recrimina o feito no asunto do reparto de alimentos. A favor.

      De D.Antón Fente Parada, portavoz do Grupo Por Chantada-CUP, que expresa os seus parabéns por traelo a Pleno e contar coas achegas dos outros Grupos. Quero puntualizar algunhas cousas: a necesidade dunha ordenanza-marco na que se incardinase este Regulamento, a eiva grande de que estea pechado os sábados, domingos e festivos, que o impreso normalizado se poña na web, o dos días de solicitude –primeiro, 20; agora, 10; nós, 5-, non se especifica na base cuarta o prazo de subsanación nin se o silencio é positivo ou negativo, na base quinta cómpre un calendario cultural e unha baremación, tampouco se regulan os ensaios, a proposta inicial non prevía actos con ánimo de lucro e tal como está redactado hai que ter en conta que o solidario pode ter un excedente económico, os dereitos de autor xa están na lexislación, que figure o Concello só por ceder o espazo é unha prerrogativa excesiva. 

      De D. Manuel Diéguez Carballo, Concelleiro de Cultura, polo Grupo de INTA, que di que hai cousas que propón Por Chantada-CUP que están ben, pero para metelo nunha ordenanza fiscal. Di que faltan cousas como o cableado do escenario á cabina, papeleiras, e outras cousas, que se solucionarán próximamente. (O Sr Fente di que se absterá e presentará alegacións). (O Sr.Alcalde dá as grazas en nome do Concelleiro).  
3. INFORME DO ARQUITECTO MUNICIPAL, CONSECUENCIA DA MOCIÓN APROBADA POLO PLENO MUNICIPAL NA SESIÓN DO 18 DE XANEIRO DE 2016, SOBRE O EDIFICIO DA CASA DA MÚSICA.
     Polo Sr.Secretario dáse conta de que este informe foi á Comisión Informativa de Réxime Interior, Urbanismo, Obras e Servizos. O informe di o seguinte:
     “Cumprimentando o acordo do Pleno Municipal celebrado o 18 de xaneiro de 2016, respecto do estado de conservación e do mantemento seguido no inmoble municipal Casa da Música, Auditorio e Edificio Administrativo anexo, e unha vez examinados os expedientes de adxudicación e de xirar visita os mesmos, redáctase o seguinte 

INFORME:
Na visita xirada detectáronse diferentes deficiencias:

· Deficiencias en acabados:
· Fisuras e fendas: especialmente importantes no casetón das escaleiras e do ascensor do Edificio Administrativo e no teito do corredor da Casa da Música. Este falso teito atópase parcialmente sollo debido as humidades existentes. Estas humidades por filtración proveñen do encontro entre a cuberta plana e o muro cortina da fachada. O falso teito corre risco de derrubo existindo, asi mesmo, perigo de curtocircuíto xa que se ve afectada a instalación de iluminación.

· Filtracións: A sinalada na Casa da Música no encontro entre a cuberta plana e o muro cortina da fachada que está afectando o falso teito do corredor e a instalación eléctrica. Pequena filtración no caseto do ascensor do Edificio Administrativo que remata na cabina do mesmo.

· Deterioro de portas e guamicións pola humidade na planta soto. Este deterioro, provocado polo asolagamento desla planta o fallar as bombas de achique, é a causa do ennegrecemenlo da parte baixa de algunhas portas e da guarnición das mesmas.

· Seguridade:
· Varanda das escaleiras da Casa da Música: atópase solla no fondo, co perigo que supón. O deseño da mesma implica unha baixa rixidez que debería ser corríxida.

· Proteccións no peldañeado das escaleiras: Estas proteccións, en todas as escaleiras  do complexo, atópanse parcialmente  sollas ou xa se retiraron por eslaren completamente despegadas.
· Deseño e execución de obra:

· Cotas: O deseño do edificio e a súa execución sen ter en conta a cota da rúa  e da rede de  saneamenlo  provoca serios  problemas no funcionamento dos aseos da planla baixa e que os da planfa solo se afopen inutilizados. Do mesmo xeifo, supón un importante consumo enerxético o ser necesario o funcionamenfo de varias bombas de achique, bombas que necesitan de mantemento e que xa se derramaron en varias ocasións, provocando o asolagamento da planta soto. 

Outra consecuencia no erro do replanteo da cota do edificio da Escala de Música, que está mais baixo que á rúa á que da fronfe, e a entrada de auga da choiva pola porta de acceso do mesmo, problema que se viu incremenfado co recenfe pavimentado da praciña sita a carón do devandito edificio.

· O cuestionable deseño da Casa da Música, coa cuberta transitable, fixo imposible a ubicación das unidades exteriores do aire acondicionado na cuberta do mesmo, ubicación tóxica e típica desfas máquinas. Como altemativa buscouse unha localización nun foso que solo podía rematar con problemas de funcíonamento e asolagamenfos, como é o caso. Xúnlase informe de deficiencias no sistema de climalizacíón do Audilorio de Chantada, de dala 8 de xaneiro de 2016, asinado polo enxeñeiro técnico industrial Dª Juana Lago Lestón.

· O material elixido para o remate da cuberta transitable, madeira tratada en autoclave, presenta problemas polo nulo mantemento recibido. De calquera xeíto, as pezas que conforman a mesma consérvense nun eslado aceplable senda necesario o cambio de non mais de seis ou sete.
Por parte de persoal do concello ou persoal contratado reparáronse varias veces as bombas de achique do Edificio Administrativo así como da Casa da Música. lnstalouse de xeito provisional unha bomba de achique no foso das unidades exteriores do aire acondicionado da Casa da Música e eslase a valorar a reubicación destas máquinas, para o que se solicitou un estudo e o orzamenlo correspondente.

Entendo que a falla de mantemento alcanza unicamente ó material que conforma a cuberta transitable.

O alcance, duración e cobertura da garantía dos edificios en cuestión ven determinada pola Leí 38/1999, de 5 de novembro, de  Ordenación  da Edificación, que fixa nos artigos 17 e 18:

(reprodúcense no informe ditos artigos).

Entendo que se  superaron  os  prazos  para facer  calquera  reclamación a calquera dos axentes intervintes na construción que nos ocupa pois as deficiencias sinaladas non poden catalogarse como defectos que afecten á cimentación, soportes, vigas. forxados, muros de carga ou outros elementos estruturais e que comprometan directamente a resistencia mecánica e a estabilidade do edificio, e que terían unha garantía de dez anos. O resto de deficiencias, como sinala o artigo 17 da L.O.E., teñen unha garantía de 1 ou tres anos, segundo corresponda.

Alternativas e solucións ás deficiencias detectadas:

· Deficiencias en acabados:
· Fisuras e fendas: reparación, selado (e cosido das mais importantes) e pintado dos paramentos afectados.

· Filtracións: Na Casa da Música será preciso desmontar parte da madeira da cuberta no encontro entre a cuberta plana e o muro cortina da fachada para localizar a filtración e tratala axeitadamente. Así mesmo, deberá localizarse a pequena filtración no caseto do ascensor do Edificio Administrativo e sefala de xeito correcto.

· Deterioro de portas e guamicións  polo humidade na planta soto. A única solución é a substitución das mesmas.

· Seguridade:

· Varanda das escaleiras da Casa da Música: deberase reparar e rixidizar nos seus apoios.

· Proteccións no peldañeado das escaleiras: deberíanse substituir todas elas por outras fixadas con tirafondos (as existentes van pegadas).

· Deseño e execución de obra:

· Cotas:  Está  previsto  o  acondicionamento   da  Praza  de  Galicia. Deberíase estudar. co gallo desta actuación. a posibilidade de conectar o saneamento do complexo a rede da Avenida de Monforte, xa que é  probable que  pola cota á que se atopa, se puidesen eliminar as bombas existentes na actualidade, evitándose problemas por fallos nas mesmas e un importante aforro enerxético. 
Para corrixir a entrada de auga da choiva pala porta de acceso da Escala  de  Música  sería  necesaria  a  instalación  dunha  canle conectada a outra próxima xa existente, aínda que probablemente, con forte temporal a solución non fose total.

· As unidades exteriores do aire acondicionado deberíanse subir á cota da  planta  soto,  no  propio  patio  do  edificio.  Mellorarían  o  seu funcionamento e non existiría risco continuo de asolagamento.

· A madeira da cuberta transitable, unha vez cambiadas as pezas deterioradas, deberase tratar todos os anos. É o mantemento que precisa.

Non lle consta a este técnico certificado e rexistro no manual de actuacións realizadas no inmoble.

Non  existe  risco  de  asolagamento  pala  obra  do  P.O.S.  Desde  que  se executaron estas obras tivemos días de temporal con entradas puntuais de augas pluviais, que se deberían corrixir coa actuación sinalada.

Non lle consta a este técnico a existencia de certificado de tratamento da madeira da cuberta.” Asdo. Juan García Pérez. - Arquitecto do Servizo de Urbanismo do Concello de Chantada.- 
     O Pleno queda informado. 
      No debate deste asunto producíronse as seguintes intervencións:
      De Dna. Raquel López Rodríguez, portavoz do Grupo Socialista, que di que o lóxico é que o Arquitecto estivese aquí. Tampouco estivo na Comisión. Quedamos en facer unha visita ao edificio e non fomos convocados. (O Sr.Alcalde di que podemos fixar a data do 31 de maio, ao acabar o sorteo das mesas electorais, que sería ás trece horas). Había na moción máis compromisos que o informe do Técnico. O máis importante é de que xeito se pensa solventar as deficiencias. En pouco se quedou o daquela moción. 
      De D.Francisco Javier Rodríguez Medela, portavoz do Grupo do PP, que di que nos damos por enterados. Con que partida e cando se vai arranxar?
      De D.Antón Fente Parada, portavoz do Grupo Por Chantada-CUP, que resume as consideracións que figuran nun escrito do seu Grupo remitido á Secretaría, co seguinte contido:
“I. INCUMPRIMENTO DO ACORDO PLENARIO POR PARTIDA DUPLA.- O informe non se entregou até o propio día do pleno ordinario de marzo, ás 14 horas, co que se incumpriu o acordado flagrantemente. Tampouco o Goberno remitiu ningún documento no que dera conta das responsabilidades políticas no tocante á casa da música.-Por esta razón, desde Por Chantada solicitamos adialo até o pleno ordinario de maio, para darlle dous meses ao Goberno para subsanar estas deficiencias. Non fixeron nada e é unha falta de respecto á xente que si traballa e se preocupa por este concello.-Cómpre reincidir en que o acordo plenario sobre o punto 13º do mes de xaneiro foi adoptado por UNANIMIDADE e que aínda dando dous meses máis de marxe o problema segue a ser mutatis mutandis o mesmo e o acordo plenario non se cumpriu. Dicía o acordo (transcribe o acordado no Pleno do 18/01/2016).- Non é a primeira vez que se incumpre o acordado en sesión plenaria, baleirando de contido a ferramenta de participación delegada da cidadanía nos asuntos públicos, recoñecida no artigo 23 da Constitución de 1975, que encarna o dereito de participación política no sistema democrático consagrado polo artigo 1 da Carta Magan e esencia do exercicio da soberanía polo conxunto dos cidadáns (véxase a Sentenza de 20 de febreiro de 2002 da sala do contencioso-administrativo do Tribunal Superior de Xustiza de Andalucía). Conculcal un acordo plenario desde un órgano colexiado impide o acceso en condicións de igualdade ao cargo público así como o seu desenvolvemento colocando a uns representantes en condicións de inferioridade a respeito doutros, máxime cando se lle furta a documentación até a última hora e momento.- Lembramos que os artigos 77 da Lei 7/1985 e 14.1 do Regulamento de organización, funcionamento e réxime xurídico das entidades locais autorizan aos concelleiros a obteren do alcalde cantos antecedentes, datos ou informacións obren en poder dos servizos da corporación e resulten precisos para o desenvolvemento da súa función; xa nin falemos daquela información que foi adoptada en acordo plenario e máxime por unanimidade. É máis a Sentenza de 27 de novembro de 2000 do Tribunal Supremo conclúe que a lexislación vixente nin sequera exixe que os concelleiros solicitantes dunha información teñan que explicar ou fundamentar a finalidade das súas peticións, pois é algo implícito ao artigo 22.2a) da Lei 7/1985, ou sexa, o control e fiscalización dos órganos de goberno.- A sentenza de 20 de febreiro de 2002 da sala contencioso-admonistrativo do Tribunal Superior de Xustiza de Andalucía deixa tamén claro que non pode servir de escusa que a convocatoria se tivese notificado aos recorrentes con varias datas de antelación, pois estes deben ter acceso con toda facilidade durante todo o período hábil ao efecto, sen pexas, nin obstáculos a toda a documentación. O tribunal rexeitou as alegacións en defensa da corporación demandada (concello de Punta Umbría, en Huelva) que afirma que aos concelleiros recorrentes facilitoúselles copia da documentación. Porén, non se di que nesas copias faltaban documentos, tal e como se expresa na comparecencia efectuada perante o secretario da citada corporación. E a mesma sorte desestimatoria debe sofrer a alegación relativa a que dous dos concelleiros recorrentes xa recibiran a información solicitada na comisión informativa previamente celebrada (no noso caso nin iso!), como se o dereito á información asistise a uns concelleiros e a outros non. O contido nuclear do debatido dereito implica non sofrer dilacións innecesarias que puidesen pór en perigo o efectivo exercicio do dereito que lle asiste.- Para máis INRI o informe fai referencia ao acordo plenario do 18 de xaneiro e o arquitecto asinao con data de 7 de xaneiro. (Sobre isto último, o Secretario indicou que hai un erro, que a data debe ser 7 de marzo).

II.CONSECUENCIAS DO INCUMPRIMENTO.- Ao noso xuízo, son entre outras consecuencias as seguintes: 1.- Do primeiro punto infírese que o Goberno non levou a termo ningunha actuación de mantemento desde a recepción da obra nin sequera encargou facer ao técnico municipal ningún informe e avaliación do edificio cando lle foi entregado, o cal é unah neglixencia gravísima e dunha incompetencia que debería supor a demisión do responsábel concreto. Amais, o informe do arquitecto reforza claramente esta hipótese, converténdoa en certeza, por exemplo: «presenta problemas polo nulo mantemento recibido» (páxina 2) ou «non lle consta a este técnico certificado e rexistro no manual de actuacións realizadas no inmoble».- Isto, entre outras consecuencias, supón que é unha neglixencia no coidado que faría perder a garantía aínda que se adotaran medidas antes de que esta finalizase, que non foi o caso incomprensibelmente. Unha neglixencia da que tamén da fe a empresa encargada de elaborar o informe de deficiencias do sistema de climatización, que tampouco se solicitou até este ano de xeito incomprensíbel, e que di, entre outras cousas que «la unidad interior tipo conductos situada en el hall del auditorio nunca se ha puesto en funcionamiento al no haber sido localizado el control remoto de la misma».- 2.- Non se celebrou unha comisión de urbanismo para escoitar as diversas solucións achegadas desde os diversos grupos, que se debía celebrar 5 días antes da sesión plenaria. A consecuencia é que a Inta decidiu proceder unilateralmente empregando a súa maioría absoluta, polo que son tamén só súas a responsabilidade pretérita e futura.

III. NEGLIXENCIA DO GOBERNO DE INTA NA RECEPCIÓN DA OBRA.- A teor do informe do arquitecto municipal e da falta de explicacións e probas por parte do Goberno debemos concluír que o Goberno recibiu a obra da empresa Antonio Framiñán S.L. en data de marzo de 2012 sen ter efectuado ningunha comprobación, nin lle encargou un informe ao arquitecto municipal, nin a ningunha empresa externa polo que deu o visto bo á obra recebida e manifestou, xa que logo a súa conformidade aínda que agora queira descargar a súa irresponsabilidad no goberno anterior.- No entanto, o Goberno anterior (PSOE-BNG) recibiu unha obra igualmente polémica no seu día e actuou dun xeito moito máis competente e responsábel. Falamos da rúa Xoan XXIII "reformada" (ou deformada) en troca da ampliación até o máximo legal da concesión da auga a Aquagest (hoxe Viaqua), en plena campaña electoral e sen concurso público de licitación entre outras irregularidades graves.- 1.- Acta da Xunta de Goberno Local (XGL) do 18 de decembro de 2008: «6.1.- Proposta da empresa "Aquagest, S.A." en relación coa finalización e recepción da obra na rúa Xoán XXIII». No desenvolvemento do ponto cítanse dous informes técnicos, un do aparalledor e outro do arquitecto do servizo de urbanismo con data de 27/05/2008 e 17/09/2008. Cítanse 13 propostas por parte da empresa de enmedar os erros e aínda se cita finalmente máis un informe do aparellador do 18/12/2008 valorando favorabelmente esa proposta da empresa.- 2.- Acta da XGL do 2 de xullo de 2010. No ponto «5.1.- Incidencias na execución da obra na rúa Xoán XIII. Trámite de audiencia» o acordo, por unanimidade, di que «PRIMEIRO.- Requerir a empresa "Aquagest, S.A." para que subsane as seguintes deficiencias na execución das obras detectadas polo técnico do Concello» enumerándoas e orzamentado as actuacións pendentes «estímase nun importe de 88.900€ máis IVE correspondente, as correccións non efectuadas das deficiencias de execución das obras» ao que cumpria engadir «segundo a valoración das obras no propio acordo, importa o non executado 66.000€ máis IVE correspondente». A continuación dábanselle 15 días para alegar á empresa e propúñaselle que o concello fixese as actuacións pendentes que abonaría a empresa.- 3.- Acta da XGL do 22 de outubro de 2010. No ponto «7.2.- Resolución de incidencias na execución da obra da rúa Xoán XIII». Recolle as alegacións feitas pola empresa, que acepta pagar as deficiencias mais non acepta a taxación feita. Logo, os informes do arquitecto municipal con data de 30/07/2010 e 15/10/2010. Estes sumaríanse aos informes de 25/06/2010, 18/12/2008, 27/05/2008 e 17/09/2008. Entón temos xa 6 informes dos técnicos municipais desde a recepción da obra para subsanar eivas fronte a 1 só no caso do edificio da casa da música e a proposta de Por Chantada-CUP 4 anos após receberse a obra.- 4.- Acta da XGL do 17 de setembro de 2010. No ponto «7.2.- Escrito do persoal do Concello de Chantada solicitándose asunción de compromisos adquiridos en relación co subministro de auga».- O Goberno PSOE-BNG négase a continuar coa medida implantada por Manuel Varela de agasallar coa auga de balde aos funcionarios cando ampliou a concesión da privatización a Aquagest.- 5.- Acta da XGL do 22 de outubro de 2010. No ponto «7.3.- Escrito do delegado de persoal funcionario do concello de Chantada solicitando a continuidade dos compromisos adquiridos en relación coa taxa de subministro de auga». O delegado solicita a continuidade da exención da taxa de subministro da auga implantada por Manuel Lorenzo Varela, como un dos múltiplos previlexios concedidos con cargo ao erario público a parte do plantel laboral do Concello. O Goberno PSOE-BNG négase novamente e cita parte do informe da intervención (07/07/2010) que di textualmente o que segue: «tales beneficios fiscais non teñen base legal algunha, polo que procede facturar e pasar ao cobro os consumos respectivos dos empregados públicos sinalados na comunicación de Aquagest». Do que se deduce, para maior vergoña allea, que a empresa chantaxeoou ao Goberno PSOE-BNG con estes previlexios implantados por Manuel Varela e que mesmo os descoñecían até que recibiron a devandita comunicación.- 6.- Acta da XGL do 17 de decembro de 2010. No ponto «7.2.- Recurso reposición de "Aquagest, S.A." contra o acordo Xunta de Goberno Local de data 22/10/2010». Desestímase cun novo informe do arquitecto municipal, Juan García Pérez o actual arquitecto por certo, de data de 10/12/2010 e reclámanselle á empresa novamente os correspondentes 112.286€.- 7.- Acta da XGL do 28 de abril de 2011. No ponto «7.2. Resolución de incidencias na execución da obra de reurbanización e renovación de servizos da rúa Xoán XXIII». Acéptase a proposta da empresa de realizar as melloras recollidas na acta no prazo máximo dun mes. E no segundo punto dise «unha vez realizadas as mencionadas obras no prazo concedido e previa comprobación polos servizos técnicos municipais, o Concello de Chantada procederá a recepción formal das obras de reurbanización e renovación dos servizos da rúa Xoan XXIII».- Inta pola conta recibiu a obra sen facer ningún informe, deixando pasar a garantía e sen adotar ningunha medida ao respecto. A primeira medida que se toma é aínda na XGL do 05 de abril de 2016 cando Antonio Framiñán Construcciones S.L. reclama a devolución do aval por importe de 21.928,15€ e entre as múltiplas deficiencias do edificio só se se lle denega polo «mal estado da mdeira transitable», cando neste caso concreto a neglixencia corresponde ao concello ao recibir a obra e non darlle o tratamento indicado no Libro do edificio, do que non había por certo copia neste concello tendo que solicitalo o arquitecto muncipal a instancia miña1. 
Pola contra hai outros defectos que si poderían entrar nesa garantía, mais que terían que terse reclamado con anterioridade. Tampouco se cumpriu, ao menos axeitadamente, coas cláusulas do Prego de contración, por exemplo a cláusula 45 de "Certificación final de obra", cláusula 46 "Prazo de garantía e liquidación do contrato" ou a 47 "Inventario das obras realizadas". Onde está e que nos di esa certificación final de obra?
IV. PERDA DA GARANTÍA.- No tocante á garantía (pp.3-5) o informe do arquitecto municipal conclúe que: “Entendo que se  superaron  os  prazos  para facer  calquera  reclamación a calquera dos axentes intervintes na construción que nos ocupa pois as deficiencias sinaladas non poden catalogarse como defectos que afecten á cimentación, soportes, vigas. forxados, muros de carga ou outros elementos estruturais e que comprometan directamente a resistencia mecánica e a estabilidade do edificio, e que terían unha garantía de dez anos. O resto de deficiencias, como sinala o artigo 17 da L.O.E., teñen unha garantía de 1 ou tres anos, segundo corresponda.”.- A.-CONTRADICIÓNS.-  No entanto, o 5 de abril de 2016 a XGL di que «tendo en conta o informe do Arquitecto municipal de que non procede a devolución» da fianza de 21.928,15€ depositada por Antonio Framiñán Construcciones S.L e dáselle audiencia á empresa nun prazo de 15 días. Quen minte ou quen nos toma o pelo a todos? .- Ao respecto cómpre lembrar a Sentenza 497/2005, de 6 de xuño, do TSX de Cataluña que dita que resulta improcedente a imposición de sancións transcorrido a totalidade do prazo da garantía, xa que supón que o contrato se consumou e, por iso, as partes quedan desligadas das súas respectivas obrigas contratuais, polo que non procedería invocar por exemplo o artigo 100 do RD Lexislativo 3/2011, de 14 de novembro, polo que se aproba o texto refundido da Lei de Contratos do Sector Público e tampouco facelo no caso da cuberta de madeira cando se trata dunha neglixencia do Goberno municipal por non seguir o tratamento axeitado. O concello debería tamén ter en conta o que se dispón no artigo 102 da citada lei no tocante a que a empresa pode reclamar xuros de demora.- Só non se daría esta circustancia conforme ao artigo 236 do RDL a respeito dos vicios ocultos da construción que podan aparecer dentro do prazo de quince anos desde a recepción das obras e que se recolle na cláusula 46 do Prego de contratación (precepto legal que ou descoñece o señor arquitecto ou é incomprensíbel que non incorpore no seu informe).- Tentar solapar incompetencias mútuas nunca deriva en boa cousa, como se demostra claramente neste caso, onde desde o informe até a actuación municipal é todo un sen sentido e alguén terá que asumir as responsabilidades e pedir perdón publicamente. B.- OMISIÒNS INEXPLICÁBEIS.- Na acta da sesión ordinaria do pleno 28 de agosto de 2009, no ponto 4 «Adxudicación provisional contratación obra: "Edificio municipal de uso múltiple: escola de música e danza e oficinas sindicais" financiada polo Fondo Estatal de Investimento Local. Expediente 261/117/2009», recóllese que: o señor Varela afirma que participou na Mesa de Contratación, que o proceso fíxose con transparencia, e que as ofertas analizáronse por tres técnicos elixíndose a mellor, polo que van apoiar a adxudicación a esta empresa esperando que cumpra os prazos e non se perda a subvención do Estado.- En consecuencia a adxudicación aprobouse cos votos favorábeis do PSOE, do BNG, 4 membros do PP (hoxe INTA) e cunha única abstención, a de Carbón Seijas do PP. Amais, no primeiro ponto do acordo recóllese «ampliación do prazo de garantía das obras a 5 anos». Tal é a incapacidade que nin se sabe o que se vota nin o que se aproba. Defitivamente, quédalles grande, moi grande, gobernar (con anterioridade, o 15 de xaneiro de 2009 o concello de Chantada, tal e como se recolle no 1º ponto da correspondente acta da sesión, aprobou o proxecto de obra “Edificio municipal de uso múltiple: Escola de música e danza e oficinas sindicais”).- E tampouco o arquitecto municipal cita este acordo no seu informe, do cal se infire que descoñece completamente, xa que estando no 2016 non se tería esgotado dita garantía en canto a prazo, outra cousa é que se teña probabelmente perdido por non ter feito ningún informe técnico na recepción da obra nin ter seguido os elementares requerimentos marcados no Libro do edificio, do cal non existe nin sequera copia ou orixinal no concello de Chantada (solicitándoo o arquitecto á empresa Framiñán toda vez que desde a CUP comezamos as pescudas sobre este tema).- A maiores, e xunguido ao exposto na epígafe III, subliñamos o disposto no artigo 235.2 do Real Decreto Lexislativo 3/2011, de 14 de novembro, polo que se aproba o texto refundido da Lei de Contratos do Sector Público que mesmo tería abalado, segundo a Sentenza 375/2005, de 4 de maio do TSX de Cataluña, a resolución do contrato unha vez producida a finalización das obras que son obxecto daquel, xa que cando as obras non estean en condicións de seren recibidas sinalaranse os defectos observados e fixarase un prazo para pórlles remedio. Se non se fai así, daráselle un novo prazo improrrogábel ou declararase resolto o contrato. Novamente o principal responsábel é o Goberno municipal de INTA.
V. AUSENCIA DE MANTEMENTO.- Por deternos nalgunha parte e non sendo o noso papel realizar un informe completo e exhaustivo do marco lexislativo, das eivas, etc. senón demostrar como xa fixemos a responsabilidade do Goberno municipal procede valorar en último termo se houbo ou non ausencia de mantemento. Ao respecto da ausencia de mantemento o informe do arquitecto di o seguinte: «Entendo que a falta de mantemento alcanza unicamente ó material que conforma a cuberta transitable», que é curiosamente o que en XGL de 05 de abril se lle reclama á empresa. Impresionante.- No entanto, nin a XGL reclama á empresa, nin o arquitecto ve neglixencia por falta de mantemento en moitas outras deficiencias. Vexamos se, conforme ao Libro do edificio, hai ou non hai ausencia de mantemento: A.- O informe do arquitecto sinala fisuras e fendas que explican filtracións por humidades que afectan ao falso teito, que «corre risco de derrubo existindo, así mesmo, perigo de curtocircuíto», deterioraron as portas e guarnicións no soto, asolagado ao fallar as bombas de achique. O Libro do edificio di, por exemplo na páxina 31: Si se observan defectos, fisuras o ruidos, deberán ponerse en conocimiento del personal técnico adecuado.- Cuando fuera apreciada alguna anomalía, fisuras o cualquier otro tipo de lesión en el edificio, será estudiado por un técnico competente, que dictaminará su importancia y peligrosidad. Ou na páxina 34: Debe ser tenido en cuenta que las fisuras, aun cuando no revistan peligro para la resistencia y estabilidad, pueden ser (sobre todo en losas a la intemperie) el camino de entrada de la humedad y, en consecuencia, de la corrosión de las armaduras.-Cuando fuera apreciada una anomalía, fisuras o cualquier otro tipo de lesión en la estructura, será objeto de un estudio realizado por un técnico competente, que dictaminará su importancia y peligrosidad y, en caso de que sea imputable a la estructura, ordenará los refuerzos y apeos que deban realizarse.- Suficiente para comprobar que nin o arquitecto municipal, nin moito menos o Goberno, leron o Libro do edificio así como o mantemento que debe aplicarse, que reiteramos non se encontra nas dependencias municipais tendo que ser solicitado á empresa a instancias de Por Chantada-CUP. De feito, sobre as fisuras hai máis dunha ducia de disposicións e o mesmo sobre humidades. O mantemento para o falso teito vén da páxina 117.- B.- O informe do arquitecto tamén sinala problemas de seguridade, ora pola varanda das escadas da Casa da Música, solta no fondo, ora polas proteccións soltas dos chanzos. O Libro do edificio novamente dispón de prescricións no tocante ao seu mantemento. Na páxina 108 podemos ler, por exemplo, «la propiedad conservará, al concluir la obra, una reserva de materiales utilizados en el revestimiento, equivalente al 1% del material colocado, en previsión de reformas o para corregir desperfectos» ou «si el material utilizado en el revestimiento de las escaleras es dañado por cualquier circunstancia que pueda producir filtraciones de agua al interior de la fachada, deberá darse aviso a un técnico competente». Na páxina 109 vén o mantemento polo usuario...Se realizará una inspección periódica del pavimento, observando si aparecen en alguna zona roturas, bolsas o desprendidos, en cuyo caso se repondrán las piezas afectadas.-Cada 3 años se realizará una inspección, o antes si fuera apreciada alguna anomalía, observando si aparecen en alguna zona flechas excesivas o cualquier otro tipo de defecto apreciable.-Cada 5 años, aproximadamente, se realizará una inspección, o antes si fuera apreciada alguna anomalía, observando si aparecen fisuras. En el caso de ser observados algunos síntomas, serán estudiado por un técnico competente, que determinará su importancia y peligrosidad y, en su caso, las reparaciones que deban realizarse.- C.- INEXISTENCIA DE REXISTRO DE ACTUACIÓNS.- Outra proba da falta de mantemento é a que recoñece o propio informe do arquitecto: «non lle consta a este técnico certificado e rexistro no manual de actuacións realizadas no inmoble» ou «non lle consta a este técnico a existencia de certificado de tratamento da cuberta».
VI. SOLICITUDE.- En virtude do exposto demandamos na sesión ordinaria da Corporación de Chantada do 9 de maio de 2016: 1.- Que se constitúa, conforme ao acordado no mes de xaneiro unha comisión para arbitrar solucións comúns, mesmo se é preciso licitando un concurso de ideas.- No seu defecto que se fundamente calquera proposta ou alternativa dada nas disposicións do Libro do edificio e nunha proposta de subsanación de erros integral e mediante proxecto e licitación. Abonda de trapalladas e chapuzas.- 2.- Que se aclaren as contradicións entre o informe do arquitecto e os procedementos seguidos polo Goberno. 3.- Que se elabore un informe exhaustivo por parte do arquitecto municipal tendo en conta o sinalado neste informe feito pola candidatura de unidade popular Por Chantada. Rogamos seriedade, rigor e veracidade. Que no mesmo se inclúan cantas actuacións se desenvolveran até o momento, as que se teñen previsto realizar alén do xa indicado nos acordos de xaneiro e o exposto ut supra. 4.- Que se depuren as pertinentes responsabilidades e solicitamos a dimisión de quen recibiu a obra irresponsabelmente e sen seguir o procedemento nin daquela nin posteriormente no mantemento do edifico. 5.- Que este informe se anexe á acta do pleno do 9 de maio de 2016.”
     De D. Manuel Diéguez Carballo, polo Grupo de INTA, que pregunta como é posible que o goberno recibise a obra en marzo de 2012, se a escola de música é de 2010. (O Sr. Fente di que é o que puña a páxina web da empresa). Recibiuna o anterior equipo de goberno. Hai unha cesión do edificio en 2010 a unha asociación, iso seguro. En 2012, imaxino que é outro edificio. Hai un posible erro na páxina web. (O Sr.Alcalde di que o defecto máis grande é o soto que lle fixeron, con problemas de residuais. Refírese a outros defectos, algúns de difícil reparación. Quedamos o 31 para facer unha visita. Que nos diga o Arquitecto. O Director de Obra ten que ter actas da súa dirección, a ver se o temos para ese día. Isto non é aprobar moción algunha).
      De D.Francisco Javier Rodríguez Medela, que pregunta se hai informe de habitabilidade. No edificio administrativo sindical, non ían para alí por motivos similares. (Hai un diálogo entre o interveniente, o Sr.Diéguez Carballo, o Sr. Alcalde e o Sr. Fente. Vólvese sobre as datas de 2010 e 2012 e sobre a páxina web da empresa Framiñán). 
4. ADHESIÓN DO CONCELLO DE CHANTADA AO CONVENIO MARCO DE COLABORACIÓN ENTRE A ADMINISTRACIÓN XERAL DA COMUNIDADE AUTÓNOMA DE GALICIA, A TRAVÉS DA CONSELLERÍA DE MEDIO AMBIENTE E ORDENACIÓN DO TERRITORIO E A FEDERACIÓN GALEGA DE MUNICIPIOS E PROVINCIAS EN MATERIA DE XESTIÓN DE RESIDUOS DE APARELLOS ELÉCTRICOS E ELECTRÓNICOS. (RATIFICACIÒN DO ACORDO DA XUNTA DE GOBERNO LOCAL DO 19 DE ABRIL DE 2016).
     Polo Sr.Secretario dáse conta do ditame emitido pola Comisión Informativa de Réxime Interior, Urbanismo, Obras e Servizos. En base a dito ditame e tralas intervencións regulamentarias, acórdase o seguinte:
      “A efectos de ratificar o acordado pola Xunta de Goberno Local o 19/04/2016, 

       O Pleno, por sete votos a favor (Grupos de INTA e do PP) e catro abstencións (Grupos Socialista e Por Chantada-CUP), adopta o seguinte 
ACORDO

        Adherirse ao Convenio marco de colaboración asinado o día 30 de marzo de 2016, entre a Consellería de Medio Ambiente e Ordenación do Territorio e a FEGAMP, co fin de dotar ao punto limpo de titularidade desta entidade local do equipamento necesario, de entre o comprendido no obxecto do presente convenio, para a recollida e clasificación de residuos de aparellos eléctricos e electrónicos (RAEE).”

      No debate deste asunto producíronse as seguintes intervencións:
      De Dna. Raquel López Rodríguez, portavoz do Grupo Socialista, que di que lles parece unha boa medida. Que se nos informe das obras necesarias no punto limpo, o tempo para facelo e demais.
      De D. José Castor Novoa Fernández, portavoz suplente do Grupo de INTA, que di que o convenio dá medios para recuperar os RAEE. A báscula é trasladable alí e unhas marquesiñas para separar os electrodomésticos non teñen moito custo. Outras cousas son subvencionables, como os carteis distintivos. Tamén está pechar frontalmente. (Pregunta Dna. Raquel López se iso é subvencionable). Iso non. (Pregunta Dna. Raquel López polo tempo para facelo). Temos tido apercibimento da Xunta, cando a propia Xunta foi a que fixera a obra, farémolo nós en canto poidamos. (Prazo? pregunta Dna. Raquel López). En breve. 
     De Dna. Raquel López Rodríguez, que di que lles parece interesante para o Concello. Non pode ser o que está pasando cos electrodomésticos. (D. Castor Novoa di que se están recollendo e que non hai xustificación para outra cousa con eles). Hai que vixilar ás persoas que o fan e sancionar. (O Sr.Alcalde di que é culpa da mala educación, tendo o punto limpo dispoñible. Non é culpa de vostedes nin nosa). Non lle boto a culpa, digo que o Concello ten que sancionar. (O Sr.Alcalde di que temos identificado cousas e conseguido que se corrixan. Non se ten chegado a todos. Foi pena ver na Voz de Galicia un televisor en Portotide). (D.Castor Novoa di que as empresas que venden electrodomésticos deben recoller o vello con empresa propia, o punto limpo é para para particulares, non para as empresas. Hai que andar tamén enriba delas).
      De D.Francisco Javier Rodríguez Medela, portavoz do Grupo do PP, que di que é un feito consumado, acordado xa na Xunta de Goberno. Doume por enterado. Temos partida para isto? (O Secretario di que segundo a Fegamp, o financiamento é da Xunta e do Feder). Pode haber problemas. 

      De D.Antón Fente Parada, portavoz do Grupo Por Chantada-CUP, que pregunta por reservas no certificado do acordo da Xunta de Goberno. (O Secretario di que é a formalidade prevista no art. 206 do ROF). Pregunta tamén pola ordenanza a facer, de acordo coas obrigas do convenio. (D.Castor Novoa di que o custo é pequeno. A báscula témola nós, é cambiala de sitio). A reflexións xeral é que non é normal que os Concellos se teñan que facer cargo dos residuos de reciclaxe. (D.Castor Novoa di que non é normal que o punto limpo fose entregado en malas condicións).
5. CREACIÓN DA SEDE ELECTRÓNICA DO CONCELLO DE CHANTADA.
     Polo Sr.Secretario dáse conta do ditame emitido pola Comisión Informativa de Réxime Interior, Urbanismo, Obras e Servizos. En base a dito ditame e tralas intervencións regulamentarias, acórdase o seguinte:
      “Vista a necesidade de crear unha Sede Electrónica neste Municipio co obxecto de permitir o exercicio do dereito que teñen os cidadáns a relacionarse coas Administracións Públicas por medios electrónicos, de conformidade coa Lei 11/2007,de 22 de xuño, de Acceso Electrónico dos Cidadáns.

    Visto que a creación da Sede Electrónica axústase aos principios de publicidade oficial, responsabilidade, calidade, seguridade, dispoñibilidade, accesibilidade, neutralidade e interoperabilidade.

     De conformidade co disposto no artigo 10 da Lei 11/2007, de 22 de xuño, de Acceso Electrónico dos Cidadáns,

        O Pleno, por seis votos a favor (Grupo de INTA) e cinco abstencións (Grupos Socialista, do PP e Por Chantada-CUP), adopta o seguinte 
ACORDO
       PRIMEIRO.- Crear a sede electrónica do Concello, dispoñible no enderezo URL www.concellodechantada.org, cuxa titularidade, xestión e administración corresponde a este Concello.

   SEGUNDO.- A sede electrónica suxéitase os principios de publicidade oficial, responsabilidade, calidade, seguridade, dispoñibilidade, accesibilidade, neutralidade e interoperabilidade.

       TERCEIRO.- A sede electrónica será accesible aos cidadáns todos os días do ano, durante as vinte e catro horas do día. Só cando concorran razóns xustificadas de mantemento técnico ou operativo poderá interromperse, polo tempo imprescindible, a accesibilidade á mesma.

      CUARTO.- Tal e como establece a disposición final terceira da Lei 11/2007, de 22 de xuño, de Acceso Electrónico dos Cidadáns aos Servizos Públicos, os dereitos recoñecidos no artigo 6 desta Lei, poderán ser exercidos en relación cos procedementos e actuacións adaptados a ela; a estes efectos, o Concello fará público na sede electrónica e manterá actualizado o catálogo de procedementos e actuacións.

    QUINTO.- Establecer que a publicación no taboleiro de edictos da sede electrónica terá carácter complementario á publicación no taboleiro de anuncios municipal, sen prexuízo de que poida ser substituída pola devandita publicación electrónica nos casos en que así se determine. 
       SEXTO.- Desde a sede electrónica accederase ao perfil de contratante do Concello, cuxo contido axustarase ao disposto na normativa de contratación. 

    SÉTIMO.- A sede electrónica terá o contido marcado na lexislación aplicable, debendo figurar en todo caso:

 a) A identificación da sede, así como do órgano ou órganos titulares e dos responsables da xestión e dos servizos postos a disposición dos cidadáns na mesma. 

 b) A información necesaria para a correcta utilización da sede, incluíndo o mapa da sede electrónica ou información equivalente, con especificación da estrutura de navegación e as distintas seccións dispoñibles.

 c) O sistema de verificación dos certificados da sede e dos selos electrónicos.

 d) Un acceso ao rexistro electrónico e ás normas de creación do rexistro ou rexistros electrónicos accesibles desde a sede.

 e) A información relacionada coa protección de datos de carácter persoal.

 f) O Inventario de información administrativa, co catálogo de procedementos e servizos prestados polo Concello.

 g) A relación dos medios electrónicos aos que se refire o artigo 27.4 da Lei 11/2007, de 22 de xuño, de Acceso Electrónico dos Cidadáns aos Servizos Públicos.

 h) Unha ligazón para a formulación de suxestións e queixas ante os órganos que en cada caso resulten competentes.

 i) O acceso, de ser o caso, ao estado de tramitación do expediente, previa identificación do interesado.

 j) A comprobación da autenticidade e integridade dos documentos emitidos polos órganos ou organismos públicos que abarca a sede que fosen autenticados mediante código seguro de verificación.

 k) A indicación da data e hora oficial.

 l) O calendario de días hábiles e inhábiles a efectos do cómputo de prazos.

    

      OITAVO.- O Concello publicará de forma periódica e actualizada a información cuxo coñecemento sexa relevante para garantir a transparencia da súa actividade relacionada co funcionamento e control da actuación pública, todo iso de conformidade coa Lei 19/2013, de 9 de decembro, de transparencia, acceso á información pública e bo goberno.

        Neste sentido, o Concello publicará: 

 —   Información institucional, organizativa, e de planificación.

 — Información de relevancia xurídica, isto é normativa propia, tanto ordenanzas ou regulamentos como ordenanzas fiscais ou calquera outras disposicións de carácter xeral.

·  Información económica, orzamentaria e estatística.

   NOVENO.- Habilítase á Alcaldía Presidencia para que adopte as medidas organizativas necesarias que permitan o desenvolvemento das previsións do presente acordo e poida modificar os aspectos técnicos que sexan convenientes por motivos de normalización, interoperabilidade ou, en xeral, adaptación ao desenvolvemento tecnolóxico.

     DÉCIMO.-  A sede electrónica entrará en funcionamento ás cero horas e un segundo do día que se acorde pola Xunta de Goberno Local, unha vez que se poida concretar técnicamente.”
      No debate deste asunto producíronse as seguintes intervencións:
      De Dna. Raquel López Rodríguez, portavoz do Grupo Socialista, que di que é unha boa iniciativa. Que funcione ben, que non sexa fume como os portais de transparencia. Suxerimos unha xornada de portas abertas aos veciños. A páxina web non funciona coa axilidade debida. No punto oitavo, “periódica” é ambiguo. Habería que concretalo.
      De D.Francisco Javier Rodríguez Medela, portavoz do Grupo do PP, que di que visto que está regulado por lei, o máis público e transparente posible. Pregunta pola data do punto décimo. (Di o Secretario que dende agora ata a entrada en vigor da Lei 39/2015). (O Sr. Diéguez Carballo di que o programa de xestión funciona a satisfacción dos traballadores). 
      De D.Antón Fente Parada, portavoz do Grupo Por Chantada-CUP, que pregunta polo custo. (O Secretario di que é o do programa “Gestiona”). Pregunta tamén se se contempla rexistrar o dominio. No punto quinto, quere que a publicación sexa simultánea. 
      De Dna. Raquel López Rodríguez, que pregunta pola xornada de portas abertas. (O Sr. Diéguez Carballo di que cando estea implantado ao cen por cen). A periodicidade hai que concretala dalgún xeito, é demasiado ambiguo. 
6. MOCIÓN DO GRUPO MUNICIPAL POR CHANTADA-CUP PARA DECLARAR O SECTOR AGRO-GANDEIRO COMO ACTIVIDADE ECONÓMICA DE ESPECIAL INTERESE OU UTILIDADE MUNICIPAL E IMPULSAR UNHA NOVA ORDENANZA FISCAL REGULADORA DO IMPOSTO SOBRE BENS INMÓBEIS. 
(Durante o debate, auséntase e reincorpórase o Sr.Alcalde, sendo substituído na presidencia durante a súa ausencia polo 1º Tte. de Alcalde D.José Castor Novoa Fernández).
      Polo Sr.Secretario dáse conta de que esta moción foi vista, sen pronunciarse sobre ela, pola Comisión Informativa de Réxime Interior, Urbanismo, Obras e Servizos. A moción di o seguinte:
     “Exposición de motivos.
Non imos redundar na devastadora crise que padece o sector primario: produtores de porcino, de leite, hortícola...  centos de pequenos produtores e explotacións, que producen e sustentan milleiros de postos de traballo, ao borde do abismo e até en moitos casos adquirindo novas débedas que terán devastadoras consecuencias xa non só económicas senón tamén sociais.
O fin das cotas no sector lácteo; a estafa dos fondos europeos, pois só 60 familias de terratenentes recibiron 250 millóns de euros da PAC desde 2008 no Estado español (o equivalente ao orzamento de 45 anos do noso concello que se di pronto);  ou o denominado como catastrazo supuxeron unha nova volta de porca. Ao tempo, un comercio global deprimido entre outras causas, pala financiarización e a especulación, a extrema desigualdade -85 persoas acumulan globalmente tanta riqueza como a metade máis pobre da humanidade: máis de 3.700  millóns de seres humanos- ou as intervencións imperialistas como a da OTAN en Ucraína que potenciaron as práticas de dumping e sobreprodución a nivel europeo.
Unha crise total que non é só conxuntural nin pasaxeira como nos queren facer crer senón tamén de modelo.   De  persistir  na  inacción  por  parte  dos  poderes  públicos  as  consecuencias  sociais, ambientais e económicas van ser terríbeis e van marcar o devalar das próximas décadas, alén de supor a liquidación definitiva do sector produtivo primario galega fundamentado en explotacións familiares social e ambientalmente integradas no territorio.
A comarca de Chantada depende en boa medida do sector primario, pois aínda sendo xa maioritario o sector servizos este mantense en boa medida por mor adquisicións do sector primario e o mesmo boa parte da modesta industria local.
Desde Por Chantada-CUP levamos insistindo en arbitrar medidas audaces desde o eido local para axudar,  dentro  das  posibilidades da  facenda  local,  a  defender  os  nosos  sectores  produtivos. Conseguimos impulsar unha enmenda, na sesión ordinaria de setembro de 2015,  para aprobar por unanimidade a creación  dunha comisión  do sector  lácteo  onde representantes   políticos,   sindicais  e os labregas e labregos se sentasen a falar e debullar propostas e alternativas  desde  o local. A comisión nunca foi creada, nin tampouco unha fronte de representantes públicos que loitase xunto co sector e acompañase as súas xustas demandas por riba das siglas. Falta e faltou valentía.
No pleno ordinario de marzo de 2016 instamos ao Goberno a estudar as medidas que se  adoptaron en  Lalín  e  Silleda  para  aplicar  bonificacións  do  95%  a  invemadoiros,  granxas,  pallares... Conscientes da incapacidade crónica deste Gobemo non agardabamos ningunha proposta  para a sesión ordinaria de maio. Non podendo agardar máis o sector decidimos impulsar desde  o noso grupo unha moción para facer o que este Goberno non é capaz de facer: defender os intereses das maiorías sociais ás que dicimos representar e pór sobre a mesa medidas concretas e alternativas.

Nese sentido, a Lei 1612013,de 29 de outubro, pala que se estabelecen determinadas medidas en materia de fiscalidade medioambiental e se  adoptan outras medidas  tributarias e  financeiras dispón o que segue:
ARTIGO 7.- Modificación do texto refundido da Lei Reguladora das Facendas Locais, aprobado polo Real Decreto Lexislaiivo 212004,de 5 de marzo.
Primeiro.- Modífícanse as epígrafes 3 e 4 do artigo 108 do texto refundido da Lei Reguladora das
Facendas Locais, aprobado polo Real Decreto Lexislativo 2/2004, de 5 de marzo, e engádense a dito artigo dúas novas epígrafes, S e 6, ficando redixídas da seguinte forma:
3.- A cota líquida do imposto será o resultado de aplicar sobre a cota íntegra, no seu caso, as bonificacións a que se refiren as epígrafes seguintes.
4. As ordenanzas fiscais poderán regular unha bonificación de até 95 por cento da cota íntegra do imposto, nas transmisións de terreas, e na transmisión ou constitución de dereitos reais de goce limitativos do dominio, realizadas a título lucrativo por causa de marte a prol dos descendentes e adoptados, os cónxuxes e os ascendentes e adoptantes.
5.- As ordenanzas fiscais poderán regular unha bonificación de até 95 por cento da cota íntegra do
imposto, nas transmisións de terreos, e na transmisión ou consitución de dereitos reais de goce limitativos do dominio de terreos, sobre os que se desenvolvan actividades económicas que sexan de  especial interese  ou utilidade  municipal por  concorreren  circunstancias  sociais, culturais, histórico-artísticas ou de fomento do emprego que xustifiquen tal declaración. Corresponderá dita declaración ao Pleno da Corporación e acordarase, previa solicitude do suxeito pasivo, por voto favorábel da maioría simple dos seus membros.
6.- A regulación dos restantes aspectos substantivos e formais das bonificacións a que se refiren as epígrafes anteriores estabeleceranse na ordenanza fiscal.
Con todo, xa en numerosos plenos instamos a este goberno a atallar os abusos na popularmente denominada como "contribución" contratando unha empresa a tal efecto, para que acollese todas as reclamacións que están xestionando particulares e  sindicatos.  O único  que fixo o  Goberno foi contratar unha empresa para unhas casuísticas moi particulares que non solventan axeitadamente unha problemática que ten causado un fondo malestar na veciñanza, consciente de que neste asunto o Goberno central do PP e o concello teñen a súa parte de responsabilidade aínda que a eludan mutuamente e tal como informaba tamén La Voz de Galicia o día 6 de abril de 2016.
No pleno ordinario correspondente ao 15 de setembro de 2015 o Goberno de Inta xa se posicionara contra unha moción do grupo socialista que dicía así no referente ao 4º punto do acordo:
4.- Instar ó goberno  municipal  a que  elabore  e presente   antes   de  final de  2015 un proxecto  de reforma  da ordenanza   fiscal do Imposto  de  Bens  Inmobles,  seguindo   os criterios seguintes:
· Bonificar os bens inmobles  afectos  á producción  agraria  e -garideira,·  por ser esta  actividade  de  especial   interese   municipal,  ó  abelro   do  dispost.o  no apartado  2 quáter  do artigo 74 da Lei de Facendas  Locais.
· Reducir o tipo de gravame  aplicado ós bens inmobles.
· Establecer de oficio un fracciona mento  das liquidacións   do Imposto  de Bens Inmobles ós contribuintes   afectados  pola regularización  catastral.
Igualmente, analizamos as diversas iniciativas que sobre este tema teñen tido lugar no parlamento galega e as diversas propostas e medidas que se teñen adoptado noutros concellos.
En conclusión, instamos á Corporación do concello de Chantada a adotar o seguinte acordo:
1º) Declarar  conforme ao artigo 7.5 da Lei 1612013, de 29 de outubro, pola que se estabelecen determinadas  medidas en materia de fiscalidade medioambiental  e se adotan outras  medidas tributarias e financieiras a actividade  económica de especial interese  ou utilidade  municipal  o sector primario  por concorreren  circunstancias  socias,  culturais  e de fomento do emprego que así o xustifican.  O sector  primario   (viticultura,   sector  lácteo,  cárnico,  horticultura  ...)  é o sustento  dos restantes sectores e motor  económico principal  xa non só do noso concello, senón a nivel comarcal.
2º) Aprobar  a  Ordenanza fiscal reguladora do Imposto sobre Bens Inmóbeis para  o concello de Chantada   que  se anexa  á  presente  moción,  derrogando   así -tal   e como se recolle  no seu articulado- a ordenanza  até o momento vixente, publicada  no BOP nº 229 de 31 de decembro de 2003.
3º) Remitir á Deputación de Lugo, á Xunta e ao Estado a seguinte declaración  institucional:
         O concello de Chantada considera que debe adaptarse ao rural e á realidade galega a regularización catastral, xa que é un imposto que grava a riqueza e resulta lesivo para o campo galego, e demanda das diversas institucións que arbitren medidas neste sentido. A Corporación chantadina entende que:
a.- A regularización ignora a realidade agraria galega, equiparando todo votume no rural a un estabelecemento  de natureza produtiva,  cando por veces serve ao autoconsumo  e outras está desprovisto de rendemento económico.
b.-  A  regularización  catastral,  debido  á  forma  de  actuación  seguida  fai  recaer  sobre  o contribuinte a carga de solventar os erros da actualización, que se fai moitas veces sen coñecer o terreo, ignorando o contido real dos volumes, a súa función  económica e mesmo a superficie real.
c.- A regularización ignora a estrutura da propiedade agraria galega, pois ao existiren un grande número de pequenas parcelas cómpre para unha mesma explotación numerosas infraestruturas, sendo moitas até de construción tradicional que ficaron en desuso por non se axustar as novas necesidades das explotacións. Isto non supón máis riqueza, senón que  é    unha característica da fragmentación parcelaria.
d.-A  desconexión con outras normas xurídicas fai que o Real Decreto 595/2015  deixe fóra das bolsas de estudos a familias,  dado que a regularización   aumenta  artificialmente    o seu patrimonio  damnificando o mundo labrego por partida dupla
Por  iso,   a  CORPORACIÓN  do  CONCELLO   DE  CHANTADA considera axeitado DEMANDAR  das diversas institucións:
a.- Un redeseño deste imposto adaptado á realidade rural galega, onde se teñan  en conta as variábeis antes citadas e se busque gravar a riqueza onde realmente  existe. O  sistema  de corrección que teñen os concellos, estabelecendo deducións ou bonificacións  e moi  limitado e imperfecto, pola falta de competencia para axustarmos a realidade catastral ao estimado.
b.- Amais,  o IBI  é nestes tempos unha  fonte de ingresos  estábel á que  as  maltreitas facendas locais non podemos renunciar. Con todo, deberían estabelecerse con urxencia supostos de non suxeición ao imposto nos seguintes casos:
- volumes sen valor económico ou destinados ao autoconsumo;
-  deducións  e bonificacións  obxectivas en instalacións  agrarias en  función  do emprego  que xeren, do seu carácter ecolóxico ou da incorporación de sistemas de eficiencia enerxética;
-   deducións   e  bonificacións  subxectivas,  cando  se  trate  de  titulares  xubilados,   familias numerosas, novas incorporacións á actividade agraria, ou de unidades familiares complexas:
- ou mesmo deducións a totalidade dos pequenos produtores como parte  da súa contribución á ordenación do territorio e a loita contra os incendios aos que a Xunta  destinou só en 2015 160 millóns de euros, o 90% para extinción e o 10%para prevención.”
       Tralas intervencións regulamentarias, o Pleno, por un voto a favor (Grupo Por Chantada-CUP), seis votos en contra (Grupo de INTA) e catro abstencións (Grupos Socialista e do PP), adopta o seguinte 
ACORDO
         Non aprobar a moción do Grupo Municipal Por Chantada-CUP para declarar o sector agro-gandeiro como actividade económica de especial interese ou utilidade municipal e impulsar unha nova Ordenanza fiscal reguladora do Imposto sobre Bens Inmóbeis. 
      No debate deste asunto producíronse as seguintes intervencións:

      De D.Antón Fente Parada, portavoz do Grupo Por Chantada-CUP, que di que xa se ten referido a bonificacións do 90-95% na gandería. Outra parte da moción é a proposta dunha Ordenanza. Serían asumibles estas bonificacións. A situación do sector é catastrófica. É a nosa proposta, que nos levou o noso traballo. Ogallá saíra adiante. Agradecer a participación nela do Sindicato Labrego Galego. 
      De Dna. Raquel López Rodríguez, portavoz do Grupo Socialista, que di que a moción é moi interesante, e nalgúns puntos imprescindible, pensando no sector gandeiro. Está tamén a proposta de Ordenanza, con cousas nas que estamos de acordo, como o das familias numerosas ou o da eficiencia enerxética, pero outras cousas requiren un mellor estudo. Propoño que o equipo de goberno nos traia unha proposta de Ordenanza.
      De D.Francisco Javier Rodríguez Medela, portavoz do Grupo do PP, que di que tamén consideran o sector gandeiro estratéxico, un convenio da Fegamp sería interesante. Cómpre un informe de Intervención sobre o custo para a facenda local. 
     De D.Manuel Lorenzo Varela Rodríguez, Alcalde e portavoz do Grupo de INTA, que di que xa teñen dito que na medida do posible, baixarían os impostos, o 10% no IBI, por exemplo. De acordo coa portavoz socialista nun mellor estudo, para ver de pasar do 0,4 ao 0,3 en rústica, e ver as bonificacións de Silleda e Lalín. Poderiamos deixalo para mellor ocasión con informes técnicos. Estamos mirando de saír do Plan de axuste, o que permitiría isto. Hai xente á que lle custa pagar impostos, pero hai que ter medios para prestar servizos e facer obras. A pregunta aos gandeiros é se prefiren a baixa do IBI ou ter mellores pistas. Hai que mirar se é posible facer isto, que tampouco é solución, a solución é que se lle pague a materia prima como é debido. Para mellor ocasión imos deixalo.
     Do Sr. Interventor, que di que levan traballado na Ordenanza do IBI. Necesitamos saír do Plan de axuste, mentres tanto o Ministerio non aceptaría unha mellora fiscal. Os beneficiarios teñen que estar en harmonía coa xestión. Temos obstáculos intrínsecos, como Plan de axuste e o préstamo para pago a provedores. A prioridade é pagar pronto. 
      De Dna. Raquel López Rodríguez, que di que o que non pode ser é aplicar o que interesa do Plan de axuste, e o que non, non. Houbo unha situación dun atranco grande dende o Concello. Que non quede en esquecemento como tantas cousas. Claro que hai que pagar impostos, pero tamén creo nos impostos xustos, non é de xustiza o do IBI e a sangría do catastrazo. 
      De D.Antón Fente Parada, que di que poderiamos falar dunha cantidade de 40 ou 45 mil euros. Se se amortiza a praza do Policía Local que pasou a segunda actividade, xa temos a metade diso. A decisión é fácil: o pouco que podemos os Concellos sacar a soga do sector agrario ou mirar para outro lado. Podo comprender que en Madrid e Santiago lles traia sen coidado. Non vai quedar para debate, vaise votar hoxe. É intolerable a política fiscal do Partido Popular.
       (Despois da votación, di o Sr.Alcalde que de tódolos xeitos, queda para miralo cos orzamentos). 
7. MOCIÓN DO GRUPO MUNICIPAL POR CHANTADA-CUP PARA O CUMPRIMENTO DA NORMATIVA NAS PRAZAS DE APARCADOIRO PARA PERSOAS CON MOBILIDADES REDUCIDA E OUTRA MEDIDAS URXENTES A ADOPTAR EN MATERIA DE MOBILIDADE. 
      (Durante o debate, auséntase e reincorpórase D.Juan Alberto Diéguez Fernández)
      Polo Sr.Secretario dáse conta de que esta moción foi vista, sen pronunciarse sobre ela, pola Comisión Informativa de Réxime Interior, Urbanismo, Obras e Servizos. A moción di o seguinte:
“EXPOSICIÓN DE MOTIVOS.
Non é a primeira vez que en materia  de mobilidade  nos vemos na abriga de advertir   da  necesidade  de  mudar  de  paradigma   e  adoptar   medidas   con urxencia. Desta volta, entre outras cuestións, vémonos na obriga de denunciar a  ubicación de  prazas de aparcadoiro  para persoas con mobilidade  reducida que nin cumpren  a normativa  nin se explican  desde a  aplicación dun  mínimo sentido común ao estabelecérense ao carón dun poste (ver imaxe anexa).
Para alén de  que  estas  prazas  se  fan   previamente   ás  do  ambulatorio, acordadas   mediante   acordo   plenario   xunto   ao   rebaixe   das   beirarrúas, incumpren a  normativa por partida tripla:

-polo seu incorrecto emprazamento;

-polas súas insuficientes dimensións;

-e pola súa sinalización deficiente.

É totalmente   inexplicábel  que se proceda deste xeito.  Non é xa cuestión  de obviar  a  normativa,   senón  de  aplicar  o  sentido  común.  Exemplos de  mala xestión  que  repercuten  nos  petos  dos  cidadáns  e  que  se suman  a  moitos outros exemplos: como a  multa da Consellaría de Industria  de máis de 3.000€ que, amais, fixo  perder a varios concellos unha subvención para normalización lingüística ou a multa  por non ter os cancís adoptados á normativa  vlxente  e que máis de medio ano despois seguía sen solucionarse.

A normativa 
Lembrámoslle ao Goberno que di a   normativa  vixente  ao  respecto  para que poñan unha pronta solución a este despropósito.
A Leí 10/2014,  do 3 de decembro, de accesíbílídade de Galiza  no seu artigo 8 di o seguinte:
Artigo 8. Aparcadoiros.
1.  En  todas   as  zonas  destinadas   ao  estacionamento    de   vehículos   lixeiros, estean   situadas   en  superficie   ou  subterráneas,    que   se  sitúen    en  vías   ou espazos  de  uso  público   reservaranse,    con  carácter   permanente  e  tan  cerca como  sexa  posible  dos  accesos  peonís,  prazas  debidamente    sinalizadas   para vehículos   que  transporten    persoas   con  mobilidade   reducida;   como   mínimo, reservarase   unha  de cada  corenta   prazas  ou fracción.   O número   total  destas prazas  non se verá  afectado   polas  políticas  restritivas   do  aparcadoiro    que  se leven a  cabo para fomentar a mobilidade   sustentable.
2. Os accesos peonís  a estas  prazas  cumprirán   as condicións   exixidas   para  ser accesibles.
3.  As  prazas  reservadas    para  o  uso  de  persoas   con  mobilidade reducida deberán cumprir as especificacións e posuír as dimensións que se establezan regulamentariamente.

Con relación ao punto 1  do citado artigo resulta evidente  que a  ubicación debería ir enfronte,  nos estacionamentos en batería, pois  ficaría ao nivel e daría acceso ao servizo público da piscina e do parque.
Con relación ao punto  2 e 3,  e aínda aceptando a  súa  incorrecta  ubicación, habería  que  seguir  o  disposto  no  Código de  accesíbi/ídade  publicano  pola Consellaría de Benestar.    Dentro  do Código de accesíbí/ídade, no documento "Barreiras arquitectónicas  urbanísticas",   na  epígrafe   1.3  de   aparcadoiros recolle:
a.-   comunicación    cun   itinerario   peonil   adaptado,    salvando   o  desnivel    coa beirarrúa,   se existe,   mediante   un vao con pedente  máxima   do  12%
b.- dimensión  mínima:  3.00x4.50   m.
c.-   sinalizado   mediante    símbolo   internacional    de  accesibilidade    e  a  lenda
"reservado   para  persoas  con mobilidade   reducida
En relación coa epígrafe "a" incúmprese porque a  beirarrúa  continúa á mesma altura que estaba sen ter efectuado ningún rebaixe. Con respecto a dimensión mínima  incúmprese porque só ten 2 metros de ancho. E, por último, no tocante  ao sinalizado tamén se incumpre porque non aparece por ningures  a lenda indicada. Difícil facelo peor.
O mesmo documento na aliña 1.4. estabelece ("sinais e elementos verticais") que deben estar a  2'10 metros de altura, estando no caso que nos ocupa a menos, 1,60 para sermos exactos. 
De por parte, o Decreto 35/2000   que regula o desenvolvemento e execución da Leí de accesibilidade e supresión de barreiras arquitectónicas de Ga/iza (actualmente  vixente) estabelece no seu artigo 21 un articulado do seguinte teor:
Sección cuarta
Condiciónsde accesibilidadedos aparcamentos
Artigo 21º .-Reserva de prazas adaptadas.
l.   Nas zonas destinadas ao estacionamento de vehículos lixelros,  sexan  de superficie ou subterráneas, que se sitúen en vías ou espazos de uso público ou  dean  servizo  a  equipamentos  comunitarios,   reservaranse con  carácter permanente e tan próximo como sexa posible dos accesos de peóns, prazas debidamente sinaladas para vehículos acreditados que transporten  persoas en situación de mobilidade reducida.
2. As prazas adaptadas deberán ter un itinerario de peóns adaptado consonte o establecido no código de accesibilidade que posibilite a comunicación desde as mesmasata a vía  pública.
3.  Estas  prazas  e  o  itinerario   de  acceso a  elas  sinalaranse  co  símbolo internacional de accesibilidade situado sobre o pavimento. Así mesmo, instalaranse  sinais  verticais  co  texto:   «Praza reservada  para  persoas  con mobilidade reducida».
4. Un  aparcamento   considérase   adaptado   cando   reúne   as   condicións establecidas na base 1.3 do código de accesibilidade.
Entón, faise referencia no ponto 4 a ese código de accesibilidade na súa base 1.3 que citamos anteriormente  e que se incumpre no caso destas prazas. Nese mesmo  documento  de barreiras  arquitectónicas  do  Código de accesibilidade encontramos  moitas outras cousas que requirirían ser subsanadas, para  o que abondaría en moitos casos un goberno con sentido común.
É   posíbel  entender,  nalgúns  casos,  que  sexa  difícil  ou  imposíbel   modificar aquilo que se fixo mal no seu momento,  ora por motivos económicos, ora por motivos  ideolóxicos. O que si esiximos,  e ternos obriga de facelo, é que o que se faga de novo cumpra, como mínimo, coa normativa:
-   incúmprese   a  altura   dos   bordos   que,   nalgúns   casos,  chega   aos  18 centímetros  (caso da Avenida de Ourense, Avenida de Monforte de Lemos, rúa Ribeira Sacra, entre outras ... )
-   incúmprese   o   1.1.1.   de  itinerarios   peonís  na  incorporación   de   novos aparcamentos  na praza de Santa Ana (agora  puxeron maceteiros reducindo o espazo de paso a  1 '05 metros);
- incúmprese este mesmo ponto de itinerarios  peonís diante do local da propia Policía local,  con  maceteiros  na  beirarrúa  que fan  inferior  os pasos a  1'50 metros.
- Incùmprese ata o acceso ao propio concello.

Por todo o exposto, consideramos     urxente     desenvolver    as    actuacións necesarias  para  cumprir   coa normativa   e, xa de  paso,  estabelecer    marcos  que garantan  que isto  non volva  acontecer.
Desde Por Chantada-CUP  apostamos  por propor  ao pleno  o seguinte  ACORDO:
1.-   Crear   unha   Mesa   de   mobilidade  conformada  por   persoas  da sociedade civil competentes na materia  que,  entre   outros cometidos e propostas que poda desenvolver, elabore  unha proposta de ordenanza de accesibilidade,como xa teñen  en tantos  outros  concellos.
2.-  Impulsar a  paulatina peonalización do casco  antigo  de  Chantada, conforme  ás   recomendacións do   PEP,  comezando  pola   praza   do Cantón.
E con carácter URXENTE:
3.-  Cumprimento do  acordo  plenario, adoptado por  unanimidade, da sesión ordinaria do 18 de xaneiro  (pp. 44.47  da acta  da sesión )  tamén no relativo  aos puntos 3 e 4 do acordo.
4.-  Cambio  de ubicación do aparcadoiro para  persoas con mobilidade reducida situado  na rúa Serra  do Faro (á  altura  da  piscina municipal), permitindo que  este  sexa  amplo  para  os vehículos adaptados, normalmente de  maiores dimensións, cumprindo coa  normativa e co sentido  común para o que é imprescindíbel substituír os aparcamentos en batería que    for    mester     diante     da    piscina     municipal     por    este aparcamento    para  persoas   con  mobilidade   reducida.
5.-  Eliminación   dos   maceteiros   que   exercen    como   barreiras   e  que incumpren  a normativa  vixente:    praza  Santa  Ana,  rúa  Formoso  Lamas, avenida  de Ourense e rúa  Mariano  Cedrón.
6.-  Substitución  dos sinais  verticais   inferiores  a 2'10  metros.
7.-  Eliminación  dos  aparcadoiros  irregulares   da  praza   de  Santa   Ana, situados  na altura   da Fonda América, onde  -como   xa  sinalamos  no seu día-     se    legalizou    o    aparcamento    de    vehículos    que    o    facían irregularmente   en  vez  de  evitar   que  estes   puidesen  seguir,   con  total impunidade,  ocupando o espazo  peonil.
8.-  Pór  as  medidas  físicas    necesarias  na  praza   de  Santa   Ana   que impidan    a  ocupación  dos   espazos  peonís   por   parte   dos   vehículos, curruncho  xunto   á caixa  Caixa Rural  e xunto   ao banco  Caixabank.”
       Tralas intervencións regulamentarias, o Pleno, por catro votos a favor (Grupos Por Chantada-CUP e Socialista), seis votos en contra (Grupo de INTA) e unha abstención (Grupo do PP), adopta o seguinte 
ACORDO
       Non aprobar a moción do Grupo Municipal Por Chantada-CUP para o cumprimento da normativa nas prazas de aparcadoiro para persoas con mobilidades reducida e outra medidas urxentes a adoptar en materia de mobilidade. 
      No debate deste asunto producíronse as seguintes intervencións:

      De D.Antón Fente Parada, portavoz do Grupo Por Chantada-CUP, que fai unha explicación acorde coa exposición de motivos da moción. Considera que hai máis caos circulatorio que en cidades máis grandes. Di o que se pide nos puntos do acordo. 
      De Dna. Raquel López Rodríguez, portavoz do Grupo Socialista, que di que se se infrinxe a normativa, mal imos. O das prazas de aparcadoiro recunca nun tema preocupante: a xestión do tráfico, ás veces hai caos e desgoberno. O 5 de maio, dende o Ambulatorio, había unha dobre fila de aparcamento esaxerada, con pasos de peóns que non se ven. Cando fixemos unha moción cos non adscritos no anterior mandato, quedamos en ter unha xuntanza que levamos esperando ano e medio. A peonalización tamén estaba no noso programa electoral. Imos apoiar esta moción. 

     De D.Francisco Javier Rodríguez Medela, portavoz do Grupo do PP, que di que coinciden en varios puntos. A normativa hai que cumprila. Que se poñan medios, como son os axentes, para sermos máis cívicos. 
      De D. José Castor Novoa Fernández, Concelleiro delegado de Seguridade, portavoz suplente do Grupo de INTA, que di que van rexeitar esta moción. Nalgunhas cousas, de acordo. Le un papel –facendo algunha explicación- que di o seguinte:  
“PRAZAS DE ESTACIONAMENTO PARA PERSOAS CON MOBILIDADE REDUCIDA EN RÚA SERRA DO FARO.-
1º - CORRECTO EMPRAZAMENTO: Considérase que o emprazamento é correcto en base ás seguintes consideracións:

1ª – Disposición en liña, na vez de disposición en batería que evita que a proximidade doutro vehículo estacionado paralelamente ó da persoa discapacitada imposibilite, ou cando menos complique de maneira sustancial, a entrada, desembarco ou apeaxe do automóvil désta ó intentar abrir as portas e desplegar ou recoller os elementos asintenciáis de uso tales coma andadores, cadeiras de rodas ou dispositivos similares.
2ª – Máxima proximidade a unha zona habilitada para facer un cambio de sentido da marcha de circulación que evita que o condutor deba realizar complexas manobras de estacionamento entre outros automóviles estacionados, sendo prácticamente innecesario nun turismo efectuar tan sequera unha manobra de “marcha atrás” que soe ser o principal problema de moitos condutores coas aptitudes psicofísicas diminuídas.
3ª – Máxima proximidade a un paso para peóns xa que a ubicación déste é limítrofe coa sinalización horizontal da praza de estacionamento para persoas con mobilidade reducida, tendo que percorrer como máximo unha distancia de catro metros para poder acceder a él se o propósito fose cruzar a rúa.
4ª – Máxima proximidade a unha rampa de acceso metálica que permite acceder dende a estrada á beirarrúa salvando o bordillo, no caso de que o propósito da persoa discapacitada non fose cruzar a vía transversalmente en dirección paseo fluvial, parque ou instalacións das piscinas municipáis.
5ª – Se ben é certo que non existe rebaixe do bordillo da beirarrúa na zona de confluencia co paso para peóns, ésto débese  a  circunstancias insalvables da construcción pola existencia de arquetas soterradas e sumidoiros en superficie que imposibilitan executar este tipo de obra; non obstante, débense ter en conta estes dous preceptos que a continuación se sinalan e que son tamén de aplicación na mención que se fai no escrito sobre o poste de formigón do tendido eléctrico como barreira ou elemento arquitectónico:
5.1 – A tenor do establecido no artigo 90.2 do Reglamento General de Circulación (RD 1428/2003 de 21 novembro) o estacionamento de vehículos nunha vía de dobre sentido de circulación farase sempre no sentido da marcha, é dicir, na marxe dereita, co cal se a persoa discapacitada fose o condutor do vehículo xa non tería que empregar o rebaixe da beirarrúa para acceder ó propio paso de peóns senon que se deprazaría pola calzada ata éste igual que calquer peón, cando o propósito fose cruzala rúa transversalmente, ou, por outra banda realizaría o mesmo procedemento ata a rampa metálica de acceso á que anteriormente se fixo alusión no caso de que a sua intención fose circular pola beirarrúa dese mesmo lado en dirección ás edificacións de vivendas existentes. En ningún dos casos a ubicación do poste do eléctrico suporía un elemento de barreira.
5.2 – En atención ó artigo 90.2 do RGC anteriormente referido, no caso de que a persoa ou persoas con movilidade reducida viaxase/n como acompañante/s no vehículo faría o procedemento descrito na parágrafo precedente utilizando, ou non, según a traxectoria desexada polo usuario a rampa metálica que salva o desnivel entre a beirarúa e a calzada. Ó igual que no anterior, en ningún dos casos a ubicación do poste do eléctrico suporía un elemento de barreira.
2º - INSUFICIENTES DIMENSIÓNS: Se ben é certo que no Código de Accesibilidade publicado pola Consellería de Benestar se establece para as prazas de aparacadoiro practicables para persoas con mobilidade reducida unhas dimensións mínimas de 3,00x4,50 metros, cabe mencionar que efectivamente se produce un incumprimento na anchura, non así na sua lonxitude sobrepasada con creces; esto é debido simplemente á configuración e características da rúa Serra do Faro polas suas reducidas dimensións tranversáis xa que se tratou de compatibilizar as medidas dos carrís de circulación para vehículos co pintado da praza de estacionamento sin que interfiran alterándose mutuamente e poñendo en risco a seguridade tanto do propio usuario dos estacionamentos coma dos vehículos circulantes. É dicir, ante unha circunstancia insalvable por motivos de construción, non sería de senso común que os vehículos tiveran que circular por enriba do pintado da praza, nin que os usuarios désta tiveran para apearse ou embarcar no vehículo bloqueando casi totalmente un carril de tráfico co riscos que elo conleva. Resumindo, tratouse de buscar o equilibrio que o fixese compatible coa seguridade viaria.
Neste senso tampouco debemos esquecer nin pasar por alto un dos principios fundamentáis recollido no artigo 2º da Lei 10/2014 de 3 de decembro de Accesibilidade de Galicia á que o concelleiro Antón Fente Parada fai mención: o principio de Accesibilidade Universal onde se fai especial mención ás condicións de seguridade e comodidade (…) sin perxuicio dos axustes razonables que haxa que adoptar.
Asimesmo o Código de Accesibilidade descríbese dende a propia Consellería coma unha ferramenta útil que pode ser de gran axuda para os profesionais, promotores, concellos e demáis axentes e non coma un imperativo legal. 
3º - SINALIZACIÓN DEFICIENTE: No tocante ó aspecto deficitario da sinalización cabe mencionar a que a sinalización horizontal cumpre cos requisitos esixidos pola lexislación vixente (art. 21.3 do Decreto 35/2000 de 28 de xaneiro) ó figurar pintado sobre o pavimento o símbolo universal de accesibilidade nas cores e formato de aplicación establecidas.

No tocante á sinalización vertical cabe mencionar que o símbolo universal de accesibilidade está enmarcado nun sinal de indicacións xeráis de tipo S- 17 publicado tanto no Anexo I do RD 1428/2003 de 21 de novembro (polo que se aproba o RGC) coma no catálogo de sináis de tráfico publicado pola Dirección Xeral de Carreteras do MOPU no ano 1992 que indica un emprazamento onde está autorizado o estacionamento de vehículos. Tal e como o propio catálogo indica, unha inscripción ou un símbolo representando certas clases de vehículos indica que o estacionamento está reservado a estas clases. Polo tanto á vista está, pola sinalización actual, que é un estacionamento reservado para persoas con movilidade reducida aínda que non figure nun panel informativo de modo expreso o texto que efectivamente establece o artigo 21.3 do Decreto 35/2000, de 28 de xaneiro, coa inscripción “Praza reservada para persoas con mobilidade reducida”.

Por outra banda, no relativo á altura libre baixo sinalización vertical do panel S-17, que establece o anteriormente mencionado Código de Accesibilidade unha distancia mínima déste ata o chan de 2,10 metros, cabe sinalar que efectivamente se produce un incumprimento da norma debido a que instalación do panel foi posterior á instación do mástil que soporta un sinal de prohibión de parada e estacionamento de tipo R-307 e este mesmo mástil foi aproveitado posiblemente co propósito de non saturar a beirarrúa precisamente de novas barreiras arquitectónicas ancladas ó chan.
4º  -  IMPULSAR  A  PAULATINA    PEONALIZACIÓN DO  CASCO ANTIGO  DE
CHANTADA: Éste trámite implica realizar un estudo detallado e pormenorizado da ordenación do tráfico en gran parte do casco urbán que contemple as posibles alternativas para a circulación de vehículos xa que as traxectorias e destinos se van ver afectadas en gran medida.
5º - ELIMINACIÓN DE MACETEIROS EN RÚA FORMOSOS LAMAS, PRAZA DE SANTA ANA, AVDA. DE OURENSE E RÚA DOUTOR MARIANO CEDRÓN:
Dado que as dimensións de ancho estándar duha cadeira de rodas sitúanse entre os 65 o 70 cm, cabe sinalar que se entende perfectamente compatible o tránsito de persoas con mobilidade reducida utilizando estes elementos asistenciáis, con outros usuarios peonís da beirarrúa nestes puntos pola suficiente anchura désta, a pesares da colocación dos maceteiros e se pode compatilibizar perfectamente mobiliario urbano para ornato da vila sin que elo supoña una barreira arquitectónica.
Non obstante, pódese supervisar periódicamente a situación dos maceteiros e reubicalos nun correcto emprazamento por motivos de que fosen movidos ou desprazados da sua posición orixinal, de ser o caso.
6º  -  ELIMINACIÓN  DOS  APARCADOIROS  EN  PRAZA  SANTA  ANA  (ZONA
FONDA AMÉRICA): Considérase inapropiada a eliminación dos estacionamentos nesa zona xa que a falta de aparcadoiro é una das principales inquedanzas e revindicacións dos condutores que transitan pola vila.

Os estacionamentos habilitados nese punto están delimitados por sinalización horizontal e por balizas cilíndricas sintéticas para protexer o tráfico rodado do tráfico peonil, compatibilizándose ambos perfectamente tanto polas suas dimensións coma pola sua situación na vía.

7º - MEDIDAS NECESARIAS NA PRAZA DE SANTA ANA QUE IMPIDAN A
OCUPACIÓN DOS ESPAZOS PEONÍS: Pódese estudar a colocación de elementos tales coma balizas ciíndricas ou mobiliario urbano sempre que sexan móviles ou desmontables nestes puntos debido á sua obrigatoria retirada para a montaxe e desmontaxe dos palcos das orquestras nas festas patronais.”
            Por todo isto, estando de acordo en certas cousas, ímola rexeitar.
      De D.Antón Fente Parada, que ve que traballou ben a Policía Local no informe. A normativa hai que cumprila. Estudo detallado de tráfico? Levan cinco anos gobernando. Hai un lugar para aparcar, que dende a Feira do Viña ata hai pouco, tivo coches eléctricos. (Non é do Concello, di o Alcalde). Se hai problema de aparcamentos, buscar solucións, pero non todo vale, hai preferencias de peóns e problemas de mobilidade. En Santiago de Compostela, adecuouse un lugar en Pontepedriña, baixo as vías do tren, con fondos europeos. Máis prazas de aparcamento agrava o caos circulatorio. O estudo, que se faga dunha vez. 
      De D. José Castor Novoa Fernández, que di que é inviable se se quere aparcar no sentido contrario ao da circulación. Buscáronse zonas de aparcamento –pon algún exemplo-, pero non chegou. Na praza Santa Ana pasan peóns e cadeiras de rodas, si se adapta á normativa.

      Do Sr.Alcalde, que di que recibe queixas sobre todo a causa de xente maleducada. En Chantada, sobra onde aparcar. O problema é que se aparque impedindo o paso nun paso peonil. Caos? En Monforte tamén o teño visto. Á xente hai que educala. É labor non só da Policía Local e da Corporación Municipal, senón do sistema educativo. Pon exemplos de sitios posibles que non se usan e o exemplo dun nun paso de cebra por dúas veces.
      De D.Antón Fente Parada, que di que non se trata de casos particulares. (Hai un diálogo entre o Sr.Fente e o Sr. Alcalde, sobre vixilar, recadar, días de feira,…, e intervén tamén Dna. Pamela Fernández). 
      De Dna. Raquel López Rodríguez, que lembra unha moción da pasada lexislatura sobre a concienciación da xente e campañas para o efecto, o que non se fixo. 
8. MOCIÓN DO GRUPO MUNICIPAL SOCIALISTA RELATIVA Á LEI 2/2016, DE 19 DE FEBREIRO, DO SOLO DE GALICIA.
      Polo Sr.Secretario dáse conta de que esta moción foi ditaminada favorablemente pola Comisión Informativa de Réxime Interior, Urbanismo, Obras e Servizos. 
      A moción foi retirada polo Grupo propoñente.
      Houbo as seguintes intervencións:
      De Dna. Raquel López Rodríguez, portavoz do Grupo Socialista, que di que xa antes se lle dera un borrador de modificación da lei no que aquí se instaba. A publicación de hoxe no DOG da modificación non sei se é igual que aquel borrador. As razóns disto son por interese dos gandeiros, calidade que non ten a política do PP. Agradezo o borrador, parece que se corrixe algunha cousa. Retiro a moción e analizarei a disposición. Algunha información deberá dárselle aos veciños.
     Do Sr. Alcalde, que di que se pode informar nas reunións das parroquias sobre o planeamento. Agradece a retirada da moción.

     (D.Antón Fente Parada dirá no comezo do seguinte punto que se se fai un bando en lingua clara, mellor). 

9. MOCIÓN DOS GRUPOS MUNICIPAIS SOCIALISTA E POR CHANTADA-CUP PARA A ADOPCIÓN DE MEDIDAS URXENTES NO CENTRO DE SAÚDE DE CHANTADA.
      Polo Sr.Secretario dáse conta de que esta moción foi ditaminada favorablemente pola Comisión Informativa de Réxime Interior, Urbanismo, Obras e Servizos. A moción di o seguinte:
“EXPOSICIÓN DE MOTIVOS.
A presente proposición de acordo ao pleno da corporación é a continuación da Moción en defensa da sanidade pública e para un servizo digno e universal no ambulatorio de Chantada apresentada no pleno ordinario de xaneiro e aprobada por unanimidade por todos os grupos.

Alén das consideracións políticas que podamos facer os diferentes grupos, interésanos subliñar desde os grupos impulsores desta moción os seguintes datos, que imprimen maior premura a unha fronte común.

I.- O contexto

Os responsábeis sanitarios reduciron a participación no orzamento sanitario da Xunta dos recursos de atención primaria, pois descendeu en 190,9 millóns de euros, se incluímos o gasto farmacéutico extrahospitalario, e en 33 millóns (sen a farmacia). Así as cousas, pasou de representar 15'7% a 15'6%, cando os acordos do Plano de Mellora cifrábano en 25%.

En termos xerais, o orzamento sanitario público descendeu un 18'3% desde 2009, sendo Galiza onde se produciu o recorte máis severo e sendo a atención primaria a máis prexudicada cunha mingua de 22'3% fronte un 0'2% da hospitalaria. Tamén desde o inicio da crise, perdéronse 1.795 prazas na sanidade pública, 1.154 en atención primaria e 641 en hospitais. 
Os recortes afectaron a 513 prazas de médicos (392 en atención primaria e 121 en hospitais), a 184 prazas de enfermaría hospitalaria e 1.121 prazas de persoal non sanitario. En 2015 a redución de persoal no SERGAS foi de 30'6% fronte a media estatal de 7'9%.

Isto sen saír da atención primaria, que é a que ten impacto directo en Chantada, e sen analizar o gasto sanitario mediante a privatización de servizos onde o custe o asumen os cidadáns vía impostos e os beneficios son para o sector privado. Así, traslándase os servizos estratéxicos do SERGAS a transnacionais e fondos de inversión cun custo moito maior có que tiñan cando se desenvolvían con fondos propios, por exemplo a adxudicación do servizo de ambulancias por 236 millóns de euros á UTE Ambulevante, empresa valenciana relacionada co ex-presidente do País Valencià Carles Fabra.

Cadro 1: Evolución do gasto sanitario galego na atención primaria no período 2008-2013. Fonte: Consellaría de Facenda, Xunta de Galiza

	GASTO
	2008
	2013
	Diferenza

	Atención    primaria con farmacia
	1376,5 millóns
	1.185,5 millóns
	-190,9 millóns

	Atención    Primaria sen farmacia
	557 millóns
	524 millóns
	-33 millóns


Cadro 2: Evolución da participación no orzamento sanitario da Xunta da atención primaria no período 2008-2013. Fonte: Consellaría de Facenda, Xunta de Galiza

	
	2008
	2013

	Gasto atención primaria sen farmacia
	15'70 %
	15'60%


Este descenso é unha das consecuencias da supresión das xerencias de atención primaria, absorbidas polas xerencias hospitalarias ao crearse o ente Xerencias de Xestión Integrada so principios do novo xerencialismo (New Public Management) que teñen irritado a profesionais do sector, pacientes e movementos sociais por igual. Noutras palabras, a capacidade de presión dos xefes de servizos hospitalarios é moi superior á que poden ter os coordinadores de centros de atención primaria que carecen de poder e medios para xestionar os recursos e persoal de centros de saúde dispersos e sen posibilidade de se coordinaren e formalizar unha fronte común para atinxir un reparto máis equitativo que atenda tamén, no caso do rural galego, ao custo e retos que supón a dispersión poboacional e o envellecemento.

De por parte, paralizouse o Plano de Mellora da Atención Primaria que pretendía acabar coa burocratización, a falta de capacidade resolutiva, o illamento e a ausencia de instrumentos para racionalizar a práctica clínica. O abandono deste Plano, por exemplo, supuxo a paralización da construción de 66 novos centros de saúde e de 5 centros de Alta Resolución, a perda de 193 prazas de persoal médico, 385 de enfermaría e noutras categorías profesionais até un total de 915 previstas polo Plano (o que mantén a masificación das cotas en máis de 50%). Igualmente, ficou sen executar 60% do investimento para mellorar do equipamento dos centros de saúde, pese a que moitos deles están moi deteriorados; mantéñense as limitacións de acceso a probas diagnósticas, necesarias para fechar os procesos asistenciais sen necesidade de enviar os pacientes ás consultas hospitalarias; non se adoptaron as medidas acordadas para reducir a carga de traballo burocrático, que ocupa 30% do tempo de consulta; nin se solucionou a descoordinación cos hospitais.

Nin que dicir ten que o abandono e deterioro da atención primaria contribúe para a saturación dos servizos de urxencias hospitalarios, o crecemento das listaxes de espera cirúrxica ou de primeiras consultas en especialistas algo incompatíbel coa súa función de porta de entrada ao resto do sistema sanitario.

É neste contexto no que se inscriben as continuadas queixas dos usuarios do PAC de Chantada que pola falta de medios e a problemática das ambulancias xa debatida na sesión plenaria ordinaria de xaneiro pon en risco xa non só as correctas prestacións sanitarias dos máis de 8.000 habitantes do concello de Chantada, senón que mesmo se está pondo en risco a saúde e vidas humanas. Isto corrobórano diferentes traballadores e especialistas do centro de saúde de Chantada e reclamacións de usuarias e usuarios do mesmo, a última rexistrada o 14 de abril de 2016.

II.- O centro de saúde de Chantada

Entre outras deficiencias, o centro de saúde de Chantada conta con eivas relacionadas coa pediatría, problemas de instrumental, demora no arranxo de material básico avariado... A maiores están os problemas  relacionados  coa  nova  concesión  de  ambulancias  a  Salutrans,  a  falta  de suficiente persoal nas gardas, a inexistencia de prazas de aparcadoiro con mobilidade reducida nas inmediacións do centro de saúde ou o problema que causou a decisión de eliminar unha das prazas de fisioterapeuta ao moveren a praza de tarde para o concello de Monterroso en quenda de mañá e desde entón desapareceu a posibilidade de rehabilitación en horario de tarde no centro de saúde de Chantada.
Por certo, extremos todos estes xa sinalados na moción do mes de xaneiro, apresentada desde Por Chantada-CUP e que suscitou unanimidade. No caso das ambulancias, dado que se pon en risco a saúde pública, levouse até a cuestión ao parlamento galego a través da deputada do grupo mixto Consuelo Martínez García.

Como problema engadido, cómpre indicar tamén que, conforme diminúe o número de habitantes, aumenta a dispersión poboacional a que debemos facer fronte.

En Chantada o número de habitantes era en 1992 de 10.184 cunha densidade de poboación de 57,6 habitantes  por  quilómetro  cadrado.  No  ano  2002  o  censo  de  habitantes  reduciuse  até  9.695 habitantes cunha densidade de poboación de 53,2 habitantes por quilómetro cadrado.

O índice de dispersión aínda se agrava se temos en conta que máis da metade dos actuais 8.493 habitantes (INE, 2015) se concentra na vila ficando no rural unha poboación moi envellecida e dispersa que precisa de atención sanitaria continuada. Por outras palabras, perdéndose máis de 1.000 habitantes en pouco máis dunha década e en 2015 a medida de idade sitúase en 50 anos e os menores de 15 anos só representan 872 persoas (10'27%) fronte aos maiores de 65 que son 2.632 (30'99%).

No tocante a Carballedo conta con 2.401 habitantes (IGE, 2014), tendo en 2005 3.010 polo que perdeu mil habitantes en menos de dez anos. En 2014, os menores de 15 anos representaban 5'46% (131 persoas) e os maiores de 65 anos 962 persoas (40.07%).

DISTRIBUCION XEOGRAFICA
	CHANTADA
	36
Parroquias
	8.971
Tarxetas
Sanitarias
	Belesar 0.32 / San Fiz  3.70

	CARBALLEDO
	24
Parroquias
	2.680
Tarxetas
Sanitarias
	Aguada 12.72 / Erbedeiro 0.60


Do anterior despréndese o seguinte:

a.- O PAC (Punto de Atención Continuada) de Chantada ten como zona de influencia os concellos de Chantada e Carballedo.

b.- Aos pontos máis afastados destes dous concellos tárdase en chegar 60-90 minutos entre a saída do centro de saúde e a chegada.

c.- Que nos dous concellos a poboación maior de 65 anos representa sobre o 40% do total e se lle unimos a faixa etaria de maiores de 45 anos (barreira a partir da cal as consultas no PAC son máis frecuentes) representan moito máis de metade da poboación e os colectivos máis susceptíbeis de atención no fogar.

d.- Altos índices de dispersión.

Ao que debemos sumar  a inexistencia de prazas  de aparcadoiro  para persoas  con  mobilidade reducida e uns bordos na beirarrúa que actúan como barreiras arquitectónicas nas inmediacións dun centro de saúde cuxos principais usuarios teñen problemas de mobilidade. Igualmente, a decisión de eliminar unha das prazas de fisioterapia, a praza da tarde, movéndoa para o concello de Monterroso, co aumento desproporcionado da lista de espera, que xa se indicou no pasado mes de xaneiro.

Unha situación tan grave esixe unha fronte común e a adopción de medidas urxentes tamén desde a administración local, entendendo que non se fixo tampouco o necesario para cumprir co acordado en xaneiro. 
En consecuencia propomos a adopción polo pleno de Chantada do seguinte acordo:

1.- Facer unha declaración institucional en defensa da sanidade pública e dun servizo digno e universal en todos os niveis da sanidade pública para aprobar no pleno de xullo e procurando a unanimidade de todos os grupos. O concello de Chantada condena os recortes en sanidade e educación. Dita declaración recollerá medidas a solicitar en persoa polo alcalde de Chantada nas correspondentes consellarías.

2.- Trasladar á Consellaría de Sanidade e á Presidencia da Xunta de Galiza este acordo plenario, xunto co do mes de xaneiro, nomeadamente as seguintes demandas:

a.- Dotar ao PAC de Chantada de unha equipa suficiente de persoal sanitario para as gardas,

-dúas equipas de medica/o e enfermeira/o- para poder cumprir as isócronas que marca a lexislación.

b.- Tampouco é suficiente unha única ambulancia para un servizo de emerxencia que vai desde Chantada até os Peares (con isócronas de 1'5 horas co mínimo de 10 minutos de atención in situ), contra toda lóxica e racionalidade ao estar o centro de saúde de Coles a 15 minutos.

3.- En caso de que a consellaría non ofreza solucións inmediatas e tanxíbeis, no prazo de 2 meses desde a adopción deste acordo, asinar un convenio entre o concello e un terceiro para paliar as deficiencias no servizo de ambulancias.

4.- Crear dúas prazas de aparcadoiro, cumprindo as normativas pertinentes, para persoas con mobilidade reducida na contorna do centro de saúde no prazo de dous meses a partir da adopción deste acordo plenario.

5.- Suprimir as barreiras arquitectónicas que supoñen os bordos das beirarrúas do centro de saúde para mellorar a accesibilidade dos doentes antes do 30 de setembro de 2016.”
       Tralas intervencións regulamentarias, o Pleno, por catro votos a favor (Grupos Socialista e Por Chantada-CUP), seis votos en contra (Grupo de INTA) e unha abstención (Grupo do PP), adopta o seguinte 
ACORDO
        Non aprobar a moción dos Grupos Municipais Socialista e Por Chantada-CUP para a adopción de medidas urxentes no Centro de Saúde de Chantada.
      No debate deste asunto producíronse as seguintes intervencións:

      De D.Antón Fente Parada, portavoz do Grupo Por Chantada-CUP, que di que é volver sobre a moción de xaneiro. Explícao de acordo coa exposición de motivos. Pon exemplos de desatención médica. Cando tratamos sobre saúde e educación, non debemos tocalos e menos para favorecer ao sector privado. É un tema suficientemente serio. Na Comisión de Sanidade do Parlamento tratouse o tema de Chantada.

      De Dna. Raquel López Rodríguez, portavoz do Grupo Socialista, que pregunta polo que se fixo dende xaneiro. Que dependencias visitou e que fixo o Sr.Alcalde? Mentres, as urxencias a reventar, non hai helicópteros, non hai medios. Non cre que os veciños merecen que o Alcalde se deixe a pel neste tema? Hai pacientes que compartiron ambulancia, circunstancia non admisible. Pasaron meses, isto segue igual, hai que poñer remedio. Son 70 céntimos/kilómetro unha ambulancia para un traslado a Monforte (Dna. Pamela Fernández Águila di que sen persoal). O tema requíreo, hai cousas coma esta nas que non se pode escatimar. 
      De D.Francisco Javier Rodríguez Medela, portavoz do Grupo do PP, que di que o seu partido defende o sistema sanitario público. Estades equivocados en dicir o contrario. Cúmprense as ratios. Demandar ao Concello, non; se podemos, facelo a outros.
      De Dna. Pamela Fernández Águila, Concelleira delegada de Sanidade, polo Grupo de INTA, que di que é un tema sensible, para sermos máis responsables e non para rédito político. Dende xaneiro, remitimos o acordo. A ambulancia de apoio vai só cunha persoa, o condutor, non é moi adecuado. O Centro de Saúde de Chantada ten problemas en pediatría, en medios, en persoal, etc. Non é o caso do que parece saír da moción, ten cousas que non son da realidade. O material básico que non hai, non sei de onde saíu. No tema do PAC, xa está pedido un segundo equipo. As prazas de aparcamento non se pintan cando a rúa se vai levantar. Estamos dispostos a aprobala nos mesmos termos que en xaneiro. Temos solicitado reunión coa Xerencia. Pero non imos asumir un  custo que non nos corresponde. Aprobariamos a moción se queda igual que a de xaneiro. 
      De Dna. Raquel López Rodríguez, que di que son acusados de utilizar a sanidade. (É o que percibo, di a Sra. Fernández Águila). E moito menos que o fagamos por rédito político. (Pénsoo, di a Sra. Fernández Águila). Debía retiralo. (O Sr.Alcalde di que as queixas deben estar no libro de reclamacións, e alí non aparecen). Por desgraza, non se fan por escrito. (Hai unha discusión entre Dna. Raquel López e Dna. Pamela Fernández). Mellor a ambulancia cun só, que non ter quen traslade. Todo o que se fixo é remitir o acordo e pedir unha reunión. Paréceme insuficiente. En xaneiro tamén dixen que é competencia da Xunta. Pero se a Xunta non se fai cargo, cruzámonos de brazos?
       Do Sr. Alcalde, que di que o Sr. Fente fala dunha iniciativa parlamentaria, tamén do PSOE? Se temos alí aos nosos parlamentarios, é máis traballo deles. Non é un caso só de Chantada. Dísenos que estamos por riba da ratio. Pero tamén hai que mirar as distancias e a dispersión poboacional. Se non hai un equipo máis de PAC, é porque non o poñen. Hai que machacar alí no Parlamento. Que lle fago eu ao Almuíña? Deberían incidir cos seus grupos parlamentarios. Ímola apoiar instando o mesmo que en xaneiro. 
       De D.Antón Fente Parada, que di, por se hai algún atisbo de dúbida, que foi consensuada co persoal. (Dna. Pamela Fernández di que non é así, unha cousa é que se estea de acordo co que se solicita e outra o argumentario). (Discuten se si ou se non). Aquí hai diagnose e acordo. (O Sr.Alcalde di que é unha irrresponsabilidade, que os cidadáns de Chantada pagarán o doble). (Debaten o interveniente, o Sr.Alcalde e a Sra. Fdez. Águila. Esta pregunta se retiran o punto 3 dos acordos da moción. Tamén o pregunta o Sr.Alcalde. Discusión entre este e o Sr.Fente. Tamén Dna. Raquel López entra no debate da retirada do punto 3, que non se retira).

ASUNTO DE URXENCIA.

     Ao ser sesión ordinaria, sométese á decisión regulamentaria de ser tratado por urxencia o seguinte asunto, que quedou adiado no Pleno ordinario anterior:

MOCIÓN DO GRUPO MUNICIPAL POR CHANTADA-CUP PARA A ADOPCIÓN DE PROTOCOLOS DE TRANSPARENCIA E EFICIENCIA NOS SERVIZOS ECONÓMICOS DO CONCELLO DE CHANTADA, NOMEADAMENTE NO RELATIVO Á CONTRATACIÓN E SEGUIMENTO DOS CONTRATOS MENORES.

      Por cinco votos a favor da urxencia (Grupos de Por Chantada-CUP, Socialista e do PP) e seis votos en contra (Grupo de INTA), acórdase rexeitar a urxencia.
PARTE DE CONTROL DA XESTIÓN

10. DACIÓN DE CONTA DE RESOLUCIÓNS DA ALCALDÍA.
       O Sr.Alcalde, cumprindo co disposto polo artigo 42 do ROF, dá conta de Resolucións adoptadas dende a anterior sesión ordinaria. 
11. DACIÓN DE CONTA DE INFORME DE SEGUIMENTO DO PLAN DE AXUSTE DO PRIMEIRO TRIMESTRE DE 2016.
          A efectos de cumprir co disposto no art. 10 do Real Decreto-lei 7/2012, dáse conta do Informe de Intervención de Avaliación Trimestral (1º trimestre de 2016) do Plan de axuste do Concello de Chantada, aprobado no seu día para a concertación da operación de endebedamento que financiou aboamentos a provedores tras acollerse o Concello ao mecanismo de pago previsto no Real Decreto-lei 4/2012. 
12. DACIÓN DE CONTA DE INFORME DE MOROSIDADE DO PRIMEIRO TRIMESTRE DE 2016.
         A efectos de cumprir co disposto no artigo cuarto.4 da Lei 15/2010, preséntase no Pleno o informe de morosidade correspondente ao 1º trimestre de 2016.

13. DACIÓN DE CONTA DO PERÍODO MEDIO DE PAGO DO PRIMEIRO TRIMESTRE DE 2016.
     A efectos de cumprir co disposto no artigo cuarto.4 da Lei 15/2010, preséntase no Pleno documentaciòn relativa ao periodo medio de pago correspondente ao 1º trimestre de 2016.
14. DACIÓN DE CONTA DA EXECUCIÓN ORZAMENTARIA DO PRIMEIRO TRIMESTRE DE 2016.
      O Pleno queda informado da documentación remitida polo Concello ao Ministerio de Hacienda y Administraciones Públicas, a través da Oficina Virtual para a Coordinación financeira coas Entidades Locais, a efectos de cumprimentar os datos correspondentes a este Concello do 1º trimestre de 2016, dos previstos sobre execucións trimestrais das Entidades Locais.

15. ROGOS E PREGUNTAS.

· De Dna. Raquel López Rodríguez, portavoz do Grupo Socialista (as respostas que houbo foronse producindo de forma inmediata aos rogos e preguntas formulados):
1) Sobre a dación de contas, motivo da subida do Período Medio de Pago.
(Saen D.Juan Alberto Diéguez Fernández e D.Manuel Diéguez Carballo)
2) Unha predición para saír do Plan de Axuste.

3) Sobre vertidos no río, mañá envíolles fotos. Falamos do entorno da piscina, xa é un clásico.

(Volven D.Juan Alberto Diéguez Fernández e D.Manuel Diéguez Carballo)
4) Por que non se fixo un Regulamento para o Pleno para o reparto de alimentos? Como outro Concelleiro para o Auditorio. Que conste en acta que non fixemos achegas ás normas en borrador, porque naquel borrador puña Regulamento, contabamos que viñese a Pleno.

5) Como van as tramitacións do Centro de Día?

6) Sobre o punto de recollida de animais é a 5ª vez que pregunto.

7) Está enviado o expediente ao Consello Consultivo?

8) Hai unha noticia na prensa sobre uso de herbicidas en Chantada.

9) Hai un coche que fastidou un motor na pista do Monte a Argozón.  
             Respostas habidas (do Sr.Alcalde, agás que se indique outra cousa):

1) O Interventor di que houbo dificultades no peche do exercicio. (Pode ser máis específico? di a interpelante). A empresa tivo un colo de botella. 
2) Di o Interventor que creu que iamos saír antes, estamos a estudalo.
3) D.Castor Novoa di que temos coñecemento dun no Sangoñedo. (Que data? di a interpelante). Hai un mes máis ou menos. (Non é posible que sexa o mesmo, mañá facilítolles as fotos).
4) O Sr. Diéguez Carballo di que non ten que ver unha cousa coa outra, o Auditorio é xeral, o dos alimentos son uns requisitos. (Por que mudou o Regulamento polo que resultou? di a interpelante). O Sr.Alcalde di que o dos alimentos é segundo informes dos Servizos Sociais.
5) Empeza hoxe a actividade. Non se pode inaugurar ata despois das eleccións.
6) Di D.Castor Novoa que as salas están medio feitas. (Data?). Pensaba que estaría para este Pleno, non me atrevo a dar a data.
7) O Secretario di que aínda non está preparado para envío. (Urxe facelo, di a interpelante).
8) D.Castor Novoa di que non é glifosato, que é o que figuraba na moción. Os herbicidas son inocuos practicamente.
· De D.Francisco Javier Rodríguez Medela, portavoz do Grupo do PP (as respostas que houbo foronse producindo de forma inmediata aos rogos e preguntas formulados):

1) Tamén que se traia o do Período Medio de Pago xa visto.

2) É bo máis aforro do debido?

3) Está o Decreto 42/2006 sobre exención de impostos a vehículos históricos e para os de persoas con invalidez. Hai queixas de recibos emitidos pola Deputación.
4) O Decreto da Alcaldía 66/2016 di “visto escrito da Directora da Piscina Municipal”, que non figura.

5) Quéixase por estar os Decretos desordenados.

6) Pregunta sobre medidas posibles para a pista do Navallo, en terreo de monte en man común.

7) En Sangoñedo, toda a semana vertendo.

8) A rúa Taboada, é de titularidade municipal ou segue en litixio?

9) E a estrada de Monforte ata o bar Manix?

10) Chegou o permiso de inicio de actividade do Centro de Día?
                  Respostas habidas (do Sr.Alcalde, agás que se indique outra cousa):

      2) Di o Interventor que é unha cuestión puntual.
      3) Hai algúns erros. (Que deben facer? volve a preguntar). (Ir por onde o informático, di o Interventor).
      4) D.Castor Novoa di que si hai ese escrito.

      6) A mellor medida, cortar os piñeiros. 

      7) Non había unha peza, aos dous días resolto. (Intervén tamén Castor Novoa e o interpelante). (Hai un diálogo). 
      8) O suposto propietario quere arranxar co Concello.

      9) Ata onde está deteriorada.

      10) Imaxino que si.
·      De D.Antón Fente Parada, portavoz do Grupo Por Chantada-CUP (as respostas que houbo foronse producindo de forma inmediata aos rogos e preguntas formulados):

1) Sobre o Plan de Axuste, pregunta pola proposta de xaneiro.
2) O Decreto 40/2016 é o do marco orzamentario para 2016-2019. Con que criterios?

3) Dende decembro, hai 18.105 euros gastados na piscina en penso calórico. Non aparecen os kilos. 
4) Hai 4.000 euros gastados en apoio para a taxa do solo e subsolo. Que fixo a empresa e por qué o Concello non é capaz de facelo?

5) Outra empresa cobrou 2.000 euros por traballos de actualización do catastro.

6) Vaise contar con esa ou con outra para un servizo semellante?

7) Pregunta por máis de 500 euros á empresa Wurth para silicona.

8) Pregunta pola suscrición da Voz de Galicia concertada para a asociación “El Enjambre”.

9) Nos investimentos da Deputación de Lugo non aparece Chantada. Que parte vai ter Chantada no POS? Van facer algo?

10) Pregunta por unha sanción de 300 euros da Confederación Hidrográfica por danos ao dominio público.

11) Na Xunta de Goberno do 19 de abril hai un IBI dun local sen aluguer. A propietaria é a mesma do Telecentro. Non sería mellor facer todo por contrato?
12) Pregunta por actuacións tras escrito da ANPA do CEIP Xoan de Requeixo. 

13) Na rúa dos Pilos, hai unhas hedras; recorda tamén o dos soares.

14) O Decreto 41/2016 rectifica o 37, do 8 de marzo. É unha emerxencia social que logo se anula. Por que non unha Ordenanza de emerxencia social?

15) O Decreto 47/2016 fai unha referencia a un Plan e a un anexo acorde co art. 41 do Estatuto dos Traballadores, que non están feitos. Foi trasladado ao Secretario.

            (Sae Dna. María Jesús Rodríguez López)

16) Pregunta polo Decreto 63/2016 por unha sanción de tráfico por exceso de velocidade.

17) Os herbicidas, se non era glifosato, que era? Iso de inocuo…

           (Volve Dna. María Jesús Rodríguez López)
18) En abril dixéronme de restos dunha xoldra nas inmediacións do Pavillón municipal.

19) Para os días de feira, é necesario un Regulamento de feirantes e demais. A 1ª cuestión, máis baldes de lixo. A 2ª, obrigar aos feirantes a limpar.

(Dille o Sr.Alcalde que vaia rematando, que non lle gustaría ter que restrinxir o número de mocións e de preguntas)

20) Pregunta por unha factura aprobada en Xunta de Goberno por patrocinio do Folión.

21) No circuito cultural de Buxiganga, están case tódolos Concellos de Lugo, menos Chantada.
22) Solicita que se amplíe un mes máis a exposición pública do PXOM.

23) Pregunta por un escrito da Rede Galega de Refuxiados.
                      Respostas habidas (do Sr.Alcalde, agás que se indique outra cousa):

1) O Interventor di que se está pendente da validación polo Ministerio.
2) O Interventor di que son criterios xenéricos.

3) No albarán seguro que están.

4) O Interventor di que é unha empresa especializada. O Alcalde di que hai que ver o que nos reporta de beneficios en relación co que nos custa.

5) Son traballos de catastro coa empresa que viña traballando para o Concello.

6) Na medida do posible.

9) O POS serán 92 ou 93.000 euros. (95.000, segundo o Sr.Rodríguez Medela).

12) D.Diego Otero di que o que é competencia do Concello levouse a cabo. (Hai un diálogo    

entre este Concelleiro, o interpelante e o Alcalde). (Fixeron unha serie de solicitudes, di o Sr.Fente). D.Castor Novoa di que estivo no último Consello Escolar e fala dun baño que é a cargo da Consellería.
13) Neste mes adoita haber informes da Policía Local para comunícalo. (Hai un diálogo entre 
       o Sr. Diéguez Carballo, D.Castor Novoa, o Alcalde e o Sr.Fente).

14) Como facemos iso? (Hai un diálogo entre o interpelante e o Sr. Alcalde).
15) O Secretario lémbrao perfectamente.

16) (Opinan o Sr. Diéguez Carballo, o Sr. Alcalde e Dna. Raquel López).

17) D.Castor Novoa di que lle dixeron iso e que glifosato non era.

18) D.Castor Novoa di que tódolos luns entran os do contrato do lixo a retirar os cristais para 

       non danar aos nenos do Xoan de Requeixo. (O Sr. Fente di que é un pavillón municipal,       

       no do Centro escolar).

19) D.Castor Novoa di que chamou á Policía Local e que esta reparte bolsas que non se usan. 

      Incluso prohibíndolles que monten na seguinte feira, todo ao chan. (O Sr. Fente di que 

      urxe unha regulamentación e que lle gustaría unha proposta para o próximo Pleno). 

20) Di o Sr. Diéguez Carballo que é a achega pendente de 2015.

21) Di o Sr. Diéguez Carballo que temos participado. As últimas experiencias foron 

      negativas pola pouca asistencia e non me deixaban que fose nas festas. Os grupos locais 

      están de acordo. 

22) O Secretario di que menos tempo que o acordado polo Pleno, imposible; máis, si é 

      posible. (Pregunta o interpelante pola empresa redactora. O Alcalde di que ten vido).

24)  Chegou hoxe.
     Non habendo máis asuntos a tratar, o Sr.Alcalde-Presidente levanta a sesión sendo as once horas e vinte minutos do expresado día, de todo o cal eu, Secretario, certifico.
          Vº e pr.
     O Alcalde, 

 Manuel L.Varela Rguez. 

